
LE LIVRE

DES FAIS

‘DU SAGE ROY CHARLES. .-

ML

(i COMMENCE LA TROISIEME ET DERRENIERE PARTIE DE CE
- LIVRE ,- LAQUELLE PARLE DE SAGECE ET. DES SCIENCES
EN LA PERSONNE DU ROY CHARLES,

“~

- ET PRIMIEREMENT PROLOGUE.

" Odieux glorieux, qui, jusques cy, as esté aideur 2
mon ceuvre terminer au mieulx, selon le volume de
la matiere et I'engin (1) que tu m’as’ presté , vueilles
mon sens amagistrer a plus grant besoing, cest que
me donnes entendement de cognoistre et forme de
parler de si haulte chose comme bien voulsisse expli-
quer en ceste tierce partie de mon velume, c'est assa-
voir de sagece, el (2) quel terme ou seul mot peut estre
compris sapience , science et prudence, si comme cy-
aprés jespoir a desclairier (3); lesquelles en aucune
quantité souflisamment exprimer ne pourroit souflire
le sens de mon entendement, sans toy, souveraine Pro-
vidence , laquelle, moy, par la considéracion de ma

(. Lengin ; le gérie. = (2) £l :dans le. = (*) A desclairicr : de le
démontrer. -

2 . LIVRE DES FAIS ET BONNE§ MEURS

foiblece espovantée de me fichier en (1) si haulte ma-
tiere, j'apelle en soustenail et ayde, & parfornir et
continuer le procés de madicte ceuvre en procédant
de fin en fin, selons I'ordre et cause primiere de ces-
tui livre, cest assavoir du sage roy Charles; consi-

dérant ce que de luy peut estre dit, me prent appetit

de parler en sa personne en terme estrange, en ma-
niere d'oroiscn, ainssi comme se ores fust vivant au
monde, disant ainssi. :
~ Et Dieu loué, glorieux roy de France, excellant
. inagesté est de telz biens garnie, car, ad ce que
digne renommée, en la journée d’uy, vostre hault
nom dénoncé sur-tous princes mortelz, vous tie
recognoissiez autre souverain que Dieu, comme il
appert en. la décrétale de enfens légltxmes , per

venerabilem : aussi que replein soyés de, perfec-
cions mundaines qui aduisent & prince, soyent acci-
dentales ou propres, comme il appert, tant ~pa;r
considerer vostre sang valereux , de quil'estat resplen-
dist par tous pays, par remirer (2) vostre magniﬁcence
et voz propres coustumes, comme aussi par celles
remembrer (3) que digne recordance récité de jadiz ,
lesquelles sont & plain desclairies (§), tant par les
généalogies de voz prédécesseurs, comme en fais
aussi, et que la reflambeur de vostre diademe, qui
naturelement reluit en marches de délices, précelle
tous royaumes , par -qui lueur toutes terres ses-
clairent et se duisent & meurs, par qui aussi, si comme
chascun scet, vassal de Dieu et le primier des roys
_ yous estes apellez, et encore non mie seulement vousg

v (1) De mie fichier en : de m'ingérer. — (3) Remirer : contempler. —
(3) Remembrer : rappeler. — (4 Desclairices : expliquées.

""" DU SAGE ROY CHARLES V. 3
soyez 4dornez dé ses biens de dehors; mais par de-
dens vous estes revestus des richeces de Pame, si que
‘de biens vous reluisez en toutes choses et morigi-
néemenl vivez et en vertus occupez vostre temps
aussi édifiez et valez au commun, amez les bons et
¢eulx d'entendement : par quoy et si, quen la su-
cession des rois de pareil nom, vous estes le cin-
quieme, Charles le Sage doyez () estre appellez par
distinctées vertus; dorit et pour ce que vous, si ami de
vertus, cognoiscent que c'est souveraine félicité, la
richece d’entendre , vous instruit és sciens siviles,
trés sage philozophe et expert és estoilles ; voyant
que en l'ordre des sciénces, sapience és la desrenier,
Yamez comme singuliere chose. Est raison aussi que
distinctéement et par ordre, én vostre nom soit des-
elairié plus particuliérement le effect de sapience, de
Iaquelle estes imbuez, et instruit en toutes choses, si
comme manifestement le vous dénoncent voz fais,
soit donques procédé oultre A la loénge de sapience et
de voz valeureuses ceuvres. Or, mé doint Dieux 2 tel
fin esploictier, que labour face 2 glou‘e de vous, et la
bienvueiliarice de voz amez en reviegne sur moy.

CaArrrnE I : Ci dist que c’est gue sagece, et quelz
~ choses y sont comprises. -

81 est donques ainssi que traictier nous convient
particulierement de ce que nous disons en général
sagece , a savoir quelz choses y sont comprises, 2

(1) Doyez: deviez,
1.

quoy elle s'estent, et dequoy ‘elle vient, et  en -qui:
~ elle se termine ; et quoyque ceste matiere: soit moalt
- obscure et soubtille & la foiblece de-mon povre engin;
lecons des aucteurs.et leur escrips nous enfera sages
dont, en usant de leur motifs, dirons que art; pro-:
vidence (1), er_xtendgment science, et sapience.sond
les suppoz de perfaicte sagece.

Et que aucun ne puist-cuidier qu’ilz soyent sino~
nimes, Cest assavoir, qu'ilz signifient: tout un.- Aris~
tote- oste ceste doubte, et pour la desclairier il envoye:
aux ‘moz elles (2) sciences, c'est assavoir, ou sixieme:
d’Ethigues , ouquel il a mopstré comment sont diffé-
rans les vertus de I'ame., qui sont, comme dit est,
art, »prqdence, _entendement »-Science et sapience, et
-dit  que ce sont vertus de la part spécmlative-de,
l'ame , qu'on dit sainctifique ; toutefoiz ilz différent :.
car lentendement est habit (3) des principes- pri~
miers des démonstrances science. est abit des conclu-
sions par les causes plus ba_sses ; et sapience- considere.
les causes primieres; et, pour cela mesmes, il dit
sapience estre chief de toutes les sciences; mais pru-
dence et art sont €s parties de I'ame ol advient la
pratique, laquelle est raciocinative des choses ou-
vrables contingentes. - .

Et différent ; car prudence adrece aux accions qui
ne passent pas en matiere dehors, mais sont actions
perfalctes si comme Ja appert mais art adrece aux
fagons qui passent en estrange matiere ; si_comme
édifier , paindre, ou autre ceuvre. Il monstre , par
les choses ja dictes, le propoz pr 1nc1pa1 C'est assa-

(1) Promdence, pris ici pour prudence. — (3) Aux moz elles, aux ecms
enles. — (%) Habie: la demeure, le point de réunion.



¥oir, que ceste sapience soit vers terminées causes,
- et des_primiers principes ; dont, dit-il, comme se
pour la grace-de qui ore faisons parolle, c'est assa=
voir sapience, st comme il semble A tous, considere,
et-trés' certaines causes et les primiers principes; car
un chaseun de tant est réputez plus sage et plus co-
gnoiscent comme plus-il approche 2 cognoistre les
causgs; car:l'expert est plus sage que celluy qui seu-
Jement: a le sentement sanz l'expérience;, et lartiste
est. plus sage que l'ouvrier de Ja main. Aussi, entre
toutes les ars et toutes les sciences; les spéculatives
sopt sapience mieulx dictes que ne.sont les pratiques :
et..cestes choses -apparens -et vrayes,-il affiert dont
conclurre, que-icelle science, qui-sapience est dicte,
considere les causes et les-primiers principes.

¢ . DU SAGE ROY CHARLES V. 1

Cngrx:pn,z IH : ‘Ci p.reuve P comment Ie-fqy Charlesfu
.. vray philozophe , et que est philozophe.

" On, avons donques, selon le- philozophe, desclairié
des éqiehCes et vertus de I'ame, et & quoy elles se ter-
minent; retourner nous convient A nostre matiére,
véant se, nous pourrons. condescendre cestes nobles
mnisés_t ou sciences aux. vertus de nostre sage roy
Charflés', vray disciple de sapience, si comme nous
povons comprendre , selon les.meurs de luy et les
termes d'icelle : lequel Roy , avecques les autres
tiltres'a luy instituez et dis, és autres parties cy de-~
vant’ de mon livre , encore derechief I'appellerons ,
par :@fi‘bit de vérité, vray philozophe,, ameur de sa-
pierde ; et coimmeé celluy nom de philozophe fu
trouvez , dit Saint Augustin, que:, en une isle qui- a

nom Saene (1), fleuri. Pitagoras, homme de grant
science ; et comme, devant son temps, on appellast
telz speculatifs sages, on demanda & Pitagoras dc
quel prophecion il estoit, il respondi. qu'il - esto,lt
ameur de sapience , qui vault autant, en grep ;- GOIiMe -
philozophe ; car il luy sembloit que Clestoit 'prés
sumpcion que homme. s'appellast sage.

Et que nostre roy Charles -fust vray phllozophe 3
Cest assavoir.ameur de sapience, et mesntes imbuez
en ycelle, appert par.ce que il fu yray inguisiteus
de haultes choses primeraines (2), clest assavoir de
baulte théologie, qui est le terme de sgpience, qui
‘n'est autre chose que cognoistre Dieu et ses -hanltes
vertus célestes, par naturelle science. S

En ce le demonstra nostre bon Roy, car il yoult en '
ycelle par sages maistres estre instruit et apris, et
pour ce que peut estre n'avoit le latin, pour la force
des termes soubtilz , 61 en usage .comme la- langue
francoise, fist de theéologie translater -pluseurs livres
de saint Augustin et autres docteurs, par sages théo-.
logiens, si comme sera cy aprés desclairié, ou cha-
pitre de ses Translacions ; et de théologle souvent
vouloit oyr, entendoit les poins de la science, en
savoit parler , sentoit par raison et estude ce que theo-
logie démonstre; laquelle chose est vraye sapience: et,
a ce propoz, dirons ce que Aristote, en sa ]"[etfmp’u-f
sique et autre part, desclaire sur ceste matiere,

Elle est dicte theologle ou science divine, entant
comme elle considere les essences, ou suhstances sé-
parées, ou les divines choses. Elle est dicte métha-
phisique , cCest a dire oultre nature , de megh,a',_ en

. (1) Saene ; Sames, — (2) Primeraénes : primiliyes.

grec , qui vault autant comme oultre , et phisis , qui
venlt dire nature; entant que elle considere ems (1)
et les choses qui ensuivent a luy.

.Elle est dicte primiere, philozophie, entant que elle
consxdere les primieres causes des choses.

Autre si (2), elle est dicte sapience, et est son
propre nom, en tant que elle est trés générale et fait

" son possesseur cognonstne toutes choses.

"La dignité de sapience est telle; car, comme des
sciences , 'une - précelle , si que dit Aristote , ou
proesme de I'ame (3), ou pour ce que plus celle est
certaine , ou parceque elle est de meilleurs et de plus
dignes choses, voire aussi (), ou que elle est perfec-
cion de ce qui est devant, si comme il appert, ou
sixiesme d’Ethiques, ou parce que elle est pou com-
mune et assez difficile, comme il fu dit devant, tout
autre si qu'a celle qui sapience est dicte toutes ces
condicions appertiennent : car, prlmlerement plus
quautre elle est certaine ; car, des primiérs principes,
trés honorable; car, de suppost, honorable et digne,
Cest assavoir Dieu.

"~ Aussi elle perfaict les autres; car, si que, Avin-
cene (5) recite, en sa Méthaphisique, elle estle prin-
cipe de toutes et est la fin d'entr'elles, parquoy ,
comme il appert qu'elle n'ait fin hors soy, mais se
fine soy mesmes, et donques perfaicte; car, si comme
C'est signe singulier de grant perfeccion, rendre une

() Ens : I'étre, Pentité. — (2) Aulre si : autrement, encore. —
) L'une pMalls si que dit Aristots , ou proesme de Uame : Pane vaut
mieux, ainsi que dit Aristote, a la préface de Lame. — (4) V' oire aussi :
méme aussi. — ‘5 Avincene ; Avicenne, Aben-Sina, savant. arabe,
commentateur d'Aristote. &

chose en soy ; et pour ce, seul Dieu disons nous trés
perfaict , qu'il est principe et fin, et & soy se réduit. .

Cuarrree IV : Ci dit, comment le roy Charles estoit
astrologien , et que est astrologie.

|

Assez avons desclairié nostre sage roy Charles estre
ameur de sapience et souflisamment fondé en ycelle,
aussi_nous convient-il dire les autres biens qu aper-
tiennent A perfaicte sagece, cest assavoir , sapience,
_scie'nce; gnteﬁdement , prudence et art.. ‘

De science, laquelle, comme dit Aristote, si que
est dit deﬁatit est abit des conclusions par les causes
plus basses, qui est proprement 2 dire, savoir lgs
causes des choses de ¢a jus (1) ; pour. quoy sont faictes,
et & quoy elles servent. Et de ce, sera parle cy aprés;
povons dire,, nostre sage Roy en science, doctrine,
et mesmement és sept ars libéraulx apris et entendent
soutﬁsamment, si que, de toutes , bien et bel sceust
respondre et parler, et encore des haultes choses de
philozophie, -comme d'astr ologie, trés expext et sage
en ycelle C'est chose vraye, si que les poins entendoit
clerement, et amoit celle science comme chose es~
leue (2) et smgullere. o

Et, que celle science d’astrolog1e soit, dlgne et es-
leue, dit Tholomée (3) en son .dlmageste, aprés mains
loz delle, de rechief dist il : « Es acciops de vie et
« en meurs honorables, sa neccessité n’est mie peute 5

(") De ¢a jus : d’ici bas. == (2) Esleue : de choix, preferee, digne
de préférence. — (3) Tholomee : Prolémée.

*

« car, a4 celluy qui perséveramment l'enquiert, elle
« faict.amoureux des beaultez de la sus (1); » aussi,
avec persévérance de la digne estude, et par continua-
cion d'icelle avec luy, elle ycelluy induit a ce quil
semble & 'ame, c'est assavoir i la bonté de forme, et

-assimile a celluy qui le fist.

. Aussi dit Avicene, en sa Metaphisique, ou troisieme
chapitre du primier livre, que, « comme pluseurs
« choses on preuve, és naturelles sciences, qu'on sup-
« pose cogneues dedens méthaphisique, si comme lieu,
« temps, mouvement, etc., et par quoy il appert qu'il
x les fault avoir veues; » comme aussi I'entention finale
de sapience ou de méthaphisique soit, pervenir a co-
gnoistre le gouvernement de la cause primiere, c'est

.Dieu le glorieux, la cognoiscence de I'ordre des es-

peres célestres (2), auxquelles cognoiscences impossible
est venir, senon aprés astrologie ; et toutteffoiz & as-~

‘trologie nul ne peut pervenir, s'aingoiz (3) n’est philo-
‘zophe , géometre et arismétien : parquoy, comme 1l

appert; qu'en I'ordre des sciences ; astrologie et métha-
phisique sont trés haultes, il s'ensuit, puisqu’il y a tel
ordre, queellesoitdeladerreniere; donques, et comme
Pordre des sciences soit instituée aprés I'ordre des
choses, car les choses procédent (4) les sciences, si que

‘veut le pliilozophe dire en -ses prédicamens; puis-

qu'ainssi est, que ceste soit derreniere, que elle’soit
teés divine et donques difficile : car, si que dit Platon,
conime Dieu soit celluy qui dignement ne peut estre
trouvé, he dignement ne puist estre cogneu, aingois,
mais que dit Ovide, c'est vertu sur toutes vertus,

(*) L& sus : 1a haut. — (2) Esperes celestres : sphéres célestes. —
(3) S’aingois : si auparavant. = (1) Procédent : lisez préocédent.

transcendent sar toutes simplece eslongné de nostre -
cognoiscence, par soubtilité, non pas, dit-il, que de
luy proviegne le deflault, mais de nostre rudece; car,
comme de luy nous procédans tresteus (r), voire
comme en 'umbre de luy, nous soyons tous causez, st
comme dit Ysaac; parquoy, ne nostre abilité ne soit :
pas souffisant A le povoir comprendre ; mais, par basses
lumieres, le nous faille avisier et A luy parvenir, « de
« tant, dist-il, comme les yeuls des suetes (2) ou des
« chauve soris sont inabiles A recepvoir la clarté du
« souleil , car ilz ne la peuent veoyr ne souffrir, et ils
« voyent en plus basses lumieres. »

onatetany

Cuarirre V : Comment le roy Charles avoit grant
entendement, et qu’est entendement.

. Avkc sapience et science est neccessaire don den-
dement (3) & perfaicte sagece, cC'est assavoir homme
sage : or, soit noté se, celluy que nous disons si sage, -
qui est, 3 m'entencion (4), le roy Charles, pot avoir,
avec les biens dessus diza, la noblece d’e,ntendement

sclon ce que le desclaire Aristote, qui dit, « qu'enten-
« dement est abit des principes primiers des. démons~
« trances; » qui p'est autre chose dire que le.gancept
des choses veues, sceues et appinées par vrayes raisons.
. Or, regardons la soubtilleté de, 'entendementde
nostre prince, comment gramment s'estendy & com~ -

(1) Trestous : tous sams exception. — (3) ‘Suctes : chouiettes. —
(3) Endement: faute an manuscrit, lisez entendement. — (§) A'm cn
tencion : 2 mon avis. . - .

prendreet eoncepvoir toutes choses, tant spéculatives,
comme ouvrables, lorsque les belles.sciences estudioit,
desquelles les termes savoit plainement rapporter és
assemblées et congrégacions des sages maistres et phi+
lozaphes, parler de toutes choses st bien et si parfons
dement que nul ne I'en passoit : et c'est chose mani+
feste, sceue et prouvée par gens dignes de foy, qui ce
tesmoignent.

Si povons de celluy Roy conclurre, que, entre les
esleus, estoit trés souverain et suppellauf en haultece
d’entendement. .

De ceste noblece d’entendement, dit Aristote, an
primier de méthaphisique , « tous hommes, par naturey
« savoir desirent; car, dit la glose, par appetit naturel
« I'entendement desire et convoite savoir; et la cause
« est, ear I'entendement naturellement estimparfaict,
« dont, comme l'appetit ensuive I'imperfeccion, est
« désireux ; car se imperfeceion n'i estoit, appetit n'
« seroit. » Et, de ce, et des dependences de sapience,
séra plus plainement parlé, selon la déclaracion d'Aris+
tote cy aprés. - '

CaAariTRE VI : Ci dit de Prudence et Art en la
personne du roy Charles, et que c'est.

« Prupence donqueset art, dit Aristote, sont és par«
« ties de l'ame, od avient pratique, qui sppartient
« aux choses ouvrables; » car comme prudence, par
mémoire des choses passées, pourvoye aux futures;
car, selon Tulle, au deuxieme des siennes rethoriques,

« les parties delle sont mises : Mémoire 5 intéHigence
« et pourvéance. » Dot b
En nostre roy Charles jay avisé parfalcte prudence
et aussi art, comme aprés sera dit; et ce appert par les
effects de ses ceuvres, si comme ja pieca (1), grant part
en avons desclairié, et encore en dirons, - | '
En:cellui temps, comme le roy Charles se veyst
aucquesau dessusde ses besongnes et non si occupéd des
grans guerres aucques lors accoisiées {2), comme estre
souloit; et comme sa grant prudence luy. athenistrast
regart sur les choses A venir, considérant:la frayilité
de vie humaine de petite durée, et aussi que:son cokps
et sa complexion, non mie par ancien aage ; mais ‘par
délie. nature, n'estoit disposé a longuement. vivre,
volt, de .saine mémoire et entencion délibérée pour
le bien de la.couronne de France et.dé la.commiune
utilité, establii: certaines lois, dont,. entreles Autres,
ordena, institua ;- fist jurer et promettre a tenir febme
et estable a tousjours mais, a ses freres, aux Pers- de
France, -et & tous les barons, que, ou cas que il iroit
de vie a trespassement, aincois que son filz:Charles
selons les anciennes coustumes de France, fust en aage
de recepvoir la digneté royale, que néantinoins, par
" nouvelle institution, seroit couronné, trés en I'aage (3)
de quatorkeans, s Ilavenoxt que avantluy fast deffaitted’;
et que, dés lors' en' avant, ceste loy vouloit et‘ordon-
noit fust ferme et estable, si que joyr en peussent tous
lesenferis ; privices nez desvois, se le cassey eschéoit. -
Autres lois gt establissemens mstltua le Boy sus: ﬂe
royaume et sug les fimrances. - : S A R

]

(1) Ja p:era dqa depuis quelque termps. —— (a) Accome’es appal-
sées. — (3} Trésen Paage : dés hge. . C e

1

’

--Et , pour ce qu'il chiet 2 propos de lois establir si
comme il est contenu ou livre préalégué du Régime
des. Princes , dit "Aristote, au-second livre de Polli-
tigues, demande, se Clest profit au royaumes et citez
de.souvent les loix et coustumes tresmuer (1); et preu~
vent les philozophes, par quatre raisons, que c'est
grant prouflit d’establir nouvelles loys, et les vieHes
muer, |
-+ La primiere raison , ainssi que nous véons en l'art
-de ;medicine et és autres sciences, que ceulx qui les
apprennent treavent aucines meilleurs choses et plus
yrayes que les ancesseurs (3) n'ont fait; par quey on
laisse les dits des anciens, et prent-on les nouvéaulx :
tout ainssi semble qu'il doye (3) etre ou faict des loys;
car, se ceulx.des cilez ou rpyaumes treuvent mejl-
lears lois et plus prouffitables, que 'en deust tenir les
nouvelles et les autres laissier..

L.a secendg raison est, car aucunes lois sont moult,
mauvaises, si comme la loy qui estoit, ¢a en arriere,
enire les Grieux, qui-disoit que « se uns homs estoit
« occiz et aucun du lignage en naissoit, homs de qui
«-eust souspecgon’ se l'assailli; s‘enfuyoit, il estoit
« enculpez dn fait. » Et ceste estoit folle. loy, car,
par nature, chaseun, quoigu’il soit innocent, la
mort redoubte : dont, sé telles lois, ou semblables
estoyent en quelque pays, il sembleroit: que bon fust
les laissier et prendre nouvelles.

. La tierce:raison est, car il peut bien avenir que
ceulx qui les loix ontestably ont esté simples ; dont, se
ceuls qui viennent aprés sont plus sages, il sembleroit

e Tresmyer: changcr. - (3) Ancesseurs : antécesseurs. -’(|3) Do;ye;
doive,

que ce fust contre raison se ilz ne les muoyent en
meilleurs. ‘ '

La quarte raison est, que combien que ceuls qui
les lois establissent soyent sages, peut estre que ilz
pe scevent pas les condicions et toutes les circons-
tances des fais et ceuvres humains; par quoy, se ceul¥
qui ou pays demeurent sont plis esprouvez, il sem-
ble que nouvelles lois puissent establir.

Ainssi, par ces quatre raisons, aucuns philozophes
preuvent que prouffit soit muér les lois ; mais, qui ce
consentiroit, ce seroit grand péril ; car, se Fen accous-
tumoit % establir de nouvelles lois, acoustumance ven-
droit de non obéyr aux lois, lesquelles sont de tel vertu
et de si grant puissance que, pour la longue continua«
cion d'y obéyr, est chose tournée en accoustumée debte
faire ce que la loy commande ; et qui-aux lois n’obéy-
roit, les rois et princes perdroyent leur juridicions :
par désobéissance aussi grans mauls ensuivroit: és
communes des citez et du peuple.

Or, convient respondre i la demande devant dicte,

-ge c'est proffit de muer les lois, et direns que, se
les lois. humaines et escriptes sont justes et droictu-
rieres, fondées sont sus la loy de nature, et convient
que les fais particuliers des homines déterminent ; et
y peut avoir deffaute en tel maniere, c'est assavoir,
quant elle est contraire & la loy de nature, lors c'est
corruption, et non mie loy : dont, s'il advient que
tel loy soit quelque part, estre ne doit tenue, mais
délaissiée, et faire nouvelle ; car loy escripte ne deit
estre contraire & ¢elle de nature, si comme estoit la
loy faictes des Juifz, qui disoit que les hommes po-
voyent vendre leur femmes, S -

- Et, toutefoiz, on doit saveir que, poson que faute
ait és lois, en tant que elles ne déterminent toutes
les condicions et circonstances qui, en divers cas
adviennent, on ne les doit pourtant laissier, pour ce
que se pourroit tourner 3 maulvaise coustume, ja
soit ce que meilleurs et plus souflisans puissent estre
trouvées. '

. Et que bon soit loy durer longuement, n’est mie
semblable aux autres sciences ; car lois ont poissance
par le long temps et continude acoustamence, et
les autres sciences par vertu d'entendement.

Pour ce, en conclusion , les rois et princes deivent
les lois anciennes de leur terre tenir, sanz les abatre,
se contraires ne sont a la loy de nature,

Cmm'rnn VII : Ci dit encore de la prudence du roy

Charles sus la pourvéance du bien commun.

 Encose que le roy Charles, trés ameur et desireux
du bien et da prouffit commun fust vray, prudent et
des choses au miculx faisables enst clere cognoiscence,
appert par la grant providence et advis qu’il avoit
aperceu sus le bien et utilité de la cité de Paris, et
mesmement sur grant part de son royaume, en ce
que ; comme il considérast & Paris; pour la grant
quantité des gens et divers peuples, princes et autres,
qui, pour canse que la est le siege principal de sa
noble Court, arrivent de toutes pars les vivres, au
regart de la poissance du menu peuple, et aussi,
contre le proffit de tous, n'i peuent estre & si grant

marché comme en mains autres lieux de son royanme,
comme vers les parties de Bourbonnois et Nivernois
et ailleurs, tant que la riviere de Loire s'estent, le~
quel pays est moult fertil et abondant de tous vivres,
comme- assez est sceu, et que & grant marchié y
sont, ‘parce que on ne les peut par deca porter, fors
par charroy mener, qui est trop cousteux; que il
feroit fossoyer la terre de tel large et profondeur, et
en telle adrece que ladicte riviere .de Loire peust
prendre son cours jusques en la riviere de Seine,: et
porter navire qui venist jusques a -Paris; et ‘ainssi
I'avoit ordonné le trés porveu sage roy , et a marché
fait aux ouvriers qui debvoit couster cent mille
frans, laquelle mise n'estoit mie moult outrageuse au
regart du grant bien et utilité qui s'en fust ensuivy a
tout ce royaume () : laquelle chose pleust 4 Dieu que
ainssi eust esté fait pour le bien d’un chascun! et, en
ce, et maintes autres ordonnances bonnes, n’eust mie
eu faulte, se mort, qui trop engréva ce royaume, ne
I'eust sitost osté de vie.

. Etvrayment cellui Roy se debvoit blen appeller vray
conduiseur de son peuple et garde clef et fermeure
de chasteaulx, citez et villes, lesquelles furent esta-
blies, comme dit Aristote, pour avoir six biens : et
le premier est joye et délict; car homme ne pourroit
en richeces tant habonder que joye eust de vivre seul,

ains désireroit compaignie, pour estre participant

avec ses hiens. Le second est, pour ce que I'un peut
aydier i 'autre, et ce bien n’aroyent mie les hommes
seuls. Le tiers bien est, que hommes seuls ne- pour-

(*) On voit que Charles V avoit arrété le projet du canal deBnue,
dont 'exécution n'a commencé qu'en 1604.

royent contrester (1) 2 leur ennemis ; pour ce furent
faictes villes et citez, pour estre ensemble et mieulx
deffendre _et garder contre ennemis. Le quart bien
est, pour vendre et acheter és marchiez, et faire
aliances, et ce ne pourroyent faire les hommes seuls.
Le. quint bien est, que par mariages s'entr’alient et
font amistiez et aliances ensemble. Le.sixieme bien
- est,, peur vivre bien et convenahlement ensemble, et
mieulx. punir et prendre les malfaicteurs. Dont, se
I'on demande quel chose est ville, on doit dire, que
villes et.citez n’est fors une assemblée et communité
de. gens.establie pour bien, et vertueusement vivre et
selon raison.. |
. Etdit le philozophe, que royaume. n’est que. une
grant multitude de. gens qui vivent selon loy et vertu
et sont, ordonnez soubz. un. chief qui vertueus doit
estre, et luy appartient I'obéissance de tous, et doit
ce roy diligemment curer (2}, que, selon raison et loy,
ses subgiez se gouvernent et soyent gouvernez.

' Dont, puisque citez et royaumes sont ordornez
pour congrégacion, humaine mener en vie ordonnée,
il convient dont que le pueuple soit moriginé en vertus
et en, toutes bonnes meurs, .

. () Contrater : résister, == (3) Curer : avoir soin , prendre garde; du
latin curare.

Caarrzre VII : Cidit, commentle roy Charles tenoit
sas subgiez en smour, et preuues que ainssi dqye
', e“rc fmto o ' " : ' 4 D | N -

D= la prudence du roy Charles, comme il: fast
perfaict.ameur.de ses sabgiex , avisoit en toutes ma=
nieres de les itenir en amour et dileccion vers lay ?
pour ce, volt vers enlx tenir tel maniere, que de tous
estas.se. tehissent: pour contens des wdennaﬁﬁes 'qtii
estoyent.nectessaires et convenables a faire en la' gou=
vernance des fais du royaume ; et, pour ce, n@mbs*
tant que de sa signorie et auctorité peust faire et
ordapner’ de tout A son bon plaisir ; quant venoit
a couseillier sus estat du royaume, il appelloit a son
conseil les bourgois. de ses bonnes villes, et mesme-
ment des moyennes gens ct de ceulx du comuiun ;
affin qu'il leur monstrast la fiance qu'il avéitren eulx,
quant par leur conseil vouloit ordonner. -

Et que ce fust sagement fait et qu'il appertiegne a
prince tenir mesmes son commun & amnour, le philo«
zophe preuve , ou tiers de polttiguds , par quatre-raii
sons, que royaumes et citez sont bons guant moyennes
gens y a.

* La premiere raison est que , se, en un pays a

moult de trés riches hommes et moult de trés povres
ensemble, bien ne raisonablement ne pourroyent
vivre, pour ce qu’ilz sont aux dgux extremitez; mais,
par entre deux estre les moyens riches, est l'estat
de la policie riglé ensemble.

La seconde raison est que, communément, les
riches et les povres ne s'entr’aiment pas, ne s'entr’a-

Y

~ conepaignent; pour ce, est neccesaire que dex moyens
y ait, e

- La tierce, que le descort d'entre les trés riches et
les trés povres pourroit estre cause de la destruccion
du royaumie ou cité, par oe que jes povrcs s'estudie~
-royent a-eimbler (1) aux riches.

. La quarte cause,, que, se foison moyennes gens y a;
dny a mie tant d'envie et de despit entre les deux
extrémitez. . B

Si doit le prince regarder, dit Aristote, comment
son peuple pourra én tel maniere maintenir, qu'il p
at de tous estas ; et, pour ainssi le maintenir, sn plus
seurs pays ot de coustume , que nule n'y peat vendre,
n'acheter héritages venus de pere et de mere, fors pour
certatne cause. -

CHAPI:['RE IX : Comment le roy Charles desser voit ,
par ses merztes qu’il fust craint et amez. )
~ Abrief parler, si sagement se gouvernoit vers toutes
gens le roy Charles, fussent estranges ou privez sej
subgiez, et autres de tous estas, qu’il acquéroit 'amouy
universelle de toute personne ; et raison le debvoit;
car, A nul ne meffaisoit, et 2 tous, & son poyoir,
pourchagoit bien (2) ; si estoit obéys, honorez, craint
et amez , si comme 2 bon prince appartient estre.
Et dit Aristote, que, « se le peuple obeyst et
« honeure son prince, et ses lois garde, trois profis

(1) Embler : ravir, voler. == (3) Pourchagoit bien : procuroit du
bien,

2.

« acquiert, c'est assavoir, le mérite de bonnes ceuvres,
« la paix et transquilité du royaume; et la planté (1)
« -biens temporieulx. » Si est démonstrance de bon -
peuple, quant i son seignetir est subgiect; et-de celle
subgeccion doit estre entous les estas; car les gentilz-
hommes plus cbéissans doivent estre que les-autres,
pour donner exemple : et se bonne obéissance a ou-
royaume, paix et transquilité y aura, et par ‘consé-
quent de tous biens. R
- Et est folie & ceulx qui croyent d’obéxr aux lms et.
establissetiiens soit servage ; car Aristote dit:: « Que
-« ceulx' qui, sanz-loy veulent vivre:.et'ne veulent.
« obeyr et par leur descort troublent.la terre, sont.
« plus bestiaulx que humains et plus serfz §ue frans » ;
et dit ainssi : « Que tout ainssi que 'ame le corps gou-~
« verne, garde et maintient, ainssi prince droictu-
« rier est la santé du royaume ou contrées; et si
« comme les membres affoiblissent au départir de
« Yame, est le royaume affoibli quant il n'est gou-
« verné par droicturier prince, ou qu'il est mal
« obéy. » Et dit encore : « Que de mal obéyr a
« son prince ensuit grant inconvénient, car haine
« s'en engendre; par quoy aucunes fois sont sourcé
« d'extorcion et griefz , dont ensuit rebellions et
« mains autres meschiefz. » Aussi dit : « Que honneur
« doit estre portée au prlnce de tous ses subgiez
« pour révérance de luy, aussi 2 sa.femme, enfans et
« tout son parenté, »

R Plantd : abondance, affluence de.

Cosrrrae X : Gi dit les bonnes condicions qui en
. prmce doivent estre , lesquelles le roy Charles
apoit.

Pounquor ne fust amez le sage roy Chiarles, car en
luy ‘povoyent estre trouvées toutes- les causes, si
comme le desclaire le dessusdit livre du Gouvernement
des princes’, par qui bon et sage prince doit estre de
ses subgiez amez, qui dit :-« Que princes doit estre
«large en dons et gracés domner. »

- Lesquelles choses avons assez prouvées de nostre
Roy. Sage doit -estre , prudent , pourveu de toutes

, * choses & la saulveté de son peuple; ce que nostre
' Roy estoit : juste, droicturier, diligent, fort et cons-

tant és ‘choses par conseil affermées; a ce ne failoit
mie nostre prince : douls et humain, communal entre
ses amis, fier et hardy contre ses adversaires; les-
quelles condicions et toutes autres bonnes furent ou
roy-Charles. | '

" Dist *aussi ledit livre : « Que prince dmt estre
« craint, et pour'trois causes : 'une, pour les tour-
« mens de sa justice ; I'autre, que roy droicturier n'es- -
- w'pargne ne parent, ne affin (*), en sa justice ; ains,
« 8'ilz-le deservent, plus sont punis : la tierce, que
« le prince a de toutes pars espandus les menistres de
« sa- justice pour punir les maulfaicteurs. » Mais,
comme nulle amour .soit sanz crainte, et souvent
crainte est sanz amour, trop mieulx vault 2 prince
estre amez que cremus (2), |

() Affin : procine » allié. == (*) Cremus : craint.

Carriree X1 : G dit comment le roy Charles estqit
. droit artiste et apris és sesenees ; et des beauls
magonnages qu’il fist faire.

, Assez avons dit de la vertu de prudence en la per-
sonne du roy Charles , de laquelle tout le contenu.de
ce livre est tirant 2 telle matiere;mais, pour un petit
différer , selon I'ordre qu’Axistote met des vertus com-
prises en sagece par particularitez distinctées , comme
cy devant est dit, dirons d’art, en prouvant nostreg
sage roy Charles gstre trés. grant artiste ; soit és sept
sciences libéralles, ou és cayses ouvrables, Es sciences
expert estait : car en gramaire, qui aprent la maniere
des moz, estoit soufisamment fondez et toutesen savoit
les rigles ; I'art de réthorique, qui enseigne la forme de
savoir mettre parolles en ordre de beau langage, sca-
Yoit par nature et aussi par science ; logique, qui en-
seigne arguer, et entre le vray et fauls discerner, nul
de luy plus soubtil n’y fust trouvez ; arismétique, qui
est science d'assembler -numhre et monteplier , sanz
laquelle, science d’'astronamie ne se. pourroit passer,
savait le Roy notablement; de géométrie , qui est
I'art et.science des. mesures et des ecquerres , compas
et lignes, sanz qui.pulle cenvre est faicte, s'entendoit, -
souflisamment, et hien le monstrait, en devisant. ges
édifices ; de musique, qui est la science des sons ac-
cordez pax nates minimes, entendoit tous les poina
mucié (); en  la science dastrologle qui est art de
congnoistre les mouvemens des celestle]les esperes (2)

(v} Mucie : caché; ne peut loi échapper — ’ s} Esperes : spheéres.

et planetés , estoit soufisamment fondez : et en tous
ces sept ars, tout ainssi qu'il est dit de Charlemaine,
camme il sera dit cy aprés que il les scavoit, de
eestui Charles le sage se peut pareillement dire.

- De art, entant que s'estent I'ceuvre formele, nul
ne T'en passoit, tout n'eust-il I'expérience ou exercite
de la main. .
« Mais, dit Aristote, en tant Iartiste est réputez
« plus sage ‘de Yexpert, qu’il cognoit mieulx les rai-
« sons pourquoy il convient.qu'il soit ainssi; et I'ex-
¢ pert, sanz plus, ne cognoist autres causes : ne mais
sil- est ainssi ; car il est assavoir, ce .ditil, que l'art
« on la science est dicte principal laquelle a plus prin-
« cipal operacion. » Comme les opéracions des ar-
listes sont distinciées, aucunes sont establies seule-
ment A disposer les autres en ceuvres, si comme
macons et charpentiers, qui, en siant, dolant (1),
et aplainant , disposent les buches ou les pierres i
forme d'une maison, d'une nef, ou d’autre ouvrage.
Autre opéracion y a, quant les buches ou les
pierres , taillées ou disposées, on les assemble en
ordre, en la forme qu'on veult. Et autre opéracion y
3 encore ; ce est I'usage de la chose ji faicte; et ceste
est Ja plus principal ; car elle ordonne et gouverne
les autres, et est la fin de toutes, et la primiere si est
la plus petite ; car, si comme la primiere s'ordonne
la deuxieme, aussi la deuxieme s’'ordonne a la derre -
miere ; car, comme le principal maistre soit celuy
qui use de la chose, si comme l'arbalestier de I'arba-
leste,, et le marinier de la nef, entant qu'il scet a
quoy la chose est faicte plus que cil (3) qui ouvroit :
» (1) Dolant: polissant. — (3) Cil : celui.

par. quoy , comme il appere que, de la forme des
artistes, on prent les causes des opéracions, qui.sont
" vers les disposicions:des matieres, et par usage'sont
prises les causes des opérations qui sont vers les dis-
" posicions  des matieres, si s'ensuit, que les-archite-
" teurs, Clest asSavoir les disposeurs de I'ceuvre scevent
les causes des beso:gnes et que on les doit: réputer
~ lesplus sages.

" Assez ay prouvé que l'artiste a plus grant. scierce
quel'expert qui ceuvre de la mdin ; lesquelles descrip-
' cions ne sont mie mes parblles, mais d’Aristote,: en sa
métaphisique ; et, tout soit la matiere obscurement
desclairiée, et selon le stile du philozophe, tourner
aux lais (1) ne doit 4 ennuy; car les soubtilles raisons
sont I'aguisement de I'engin et. entendement, comme
en:choses rurales (2) n'ait aucune discipline.

Et & revenir 4 nostre matiere, en effect que nostre
roy Charles fust sage artiste, se démonstra vray archi-
teteur, deviseur certain et prudent ordeneur, lorsque
les belles fondacions fist faire'en maintes places, no-
tables édifices beaulx et nobles, tant d'esglises comme
de chasteauls et autres bastimens, a Paris et ailleurs ;
s1 comme, assez prés-de son hostel de' Saint-Paul,
Péglise tant belle et notable des Célestins, si comme
‘on la peut veoir, couverte d'ardoise et si belle que -
riens n'i convient (3); et le couvent des freres; sainctes
personnes, vivans en grant aspreté de vie ruilée (4),
~ servans Diew, y ordonna en certain numbre, dont y
‘a mouilt grant couvent, qui moult dévots service ren-

(*) Lais : laiques ; ceux qui ne sont point cleros, c’est-a-dire peu ins=
truits. — (3) Rurales : grossiéres. — ) Riens n’i convient : rien n'y est
comparable. — (4 Ruilee.: réglée. . .

dent » nostre Signeur, lesquelz il renta moult riche--
ment par amortissement perpétuel; et 2 la porte de
celle esglise a la sculpure de son ymage et de laRoyne
sespouse , moult proprement fais.,

Item , fonda l'esglise de Saint Anthoine dedens Pa-.
ris , et-rentes assist aux freres demourang en ce lieu.
Item, Tesglise de Saint Paul, emprés son hostel, fist

amender et acroistre. Item, h tous les convens de
_ Paris, des mendians, donna argent, pour réparacion
de leur lieux;a Nostre Dame de Paris, A I'Ostel-Dieu,
~et.ailleurs. Jtem , au bois de Vincenes, fonda cha-
noines, leur asséna leur vies par belles rentes amor-
ties. Jtem , les Bons-hommes, d’emprés Beauté (1), et
maintes autres esglises et chapelles fonda, amenda, et-
crut (2) les édéfices et rentes.

. Lesautres édifices qu’il basti mounlt amanda; et acrut
son hostel de Saint Paul ; le chastel du Louvre, A Paris,
fist édifier de neuf, moult notable et bel édéfice,
- comine il appert ; 1a Bastille Saint Anthoine, combien
que puis on y ait ouvré, et sus pluseurs des portes de
Paris, fait édéfice fort et bel; au Palais fist bastir 2 sa
plaisance: Item , les murs neufs et belles, grosses et
haultes tours qui entour Paris sont, en baillant la
charge & Hugues Obriot (3), lors prevost de Paris,
-+ fist édifier. Jtem , ordonna i faire le Pontneuf () ; et,
en son temps fut commencé et pluseurs autres édn-
fices, '

* Item , dehors Paris, le chastel du bois de Vincenes,
. qui.moult est notable et bel, avoit entencion de faire

(Y} Emprés Beaute : auprés de Beauté-sur-Marne, maison de plai-
sange. = (3) Crut : sugmenta. — (3) Obriot : Aubriot. = (4) Pont-~.
neuf : anjourd’hui le pont Saint-Micbel

ville fermée ; et 12 aroit establie, en beauls manoirs,
1a demeure de pluseurs seigneurs, chevaliers et autres
ses mieulx amez, et & chascun y asseneroit rente i
vie selon leur personnes : cellui lieu voult le Roy
qu'il fust franc de toutes servitudes, n’'aucune charge
par le temps avenir, ne redevance demander.

.- Edifia Beaulté ; Plaisance la noble maison ; répara
lostel de Saint ()nyn, et .mains autres cy environ
Paris. .

. Moult fit rédlﬁer notablement de nouvcl le chastel
de Samt—Ger.mamven-Laye ; Creel ; Montargis, o fist
faire moult noble .sale ; le chastel de Meleun, et
mains. autres notables édifices.

N

Cuaritae XII : Gi dit comment le roy Charles amoit
_livres , et des belles translacions qu’il fist faire. -

Ne dirons-nous encore de la sagece du roy Charles,
Ia grant amour qu'il avoit a I'estude et a science; et
qu’il soit ainssi, bien le démonstra par la belle assem-
blée de notables livres (1) et belle librairie qu'il avoit
de tous les plus notables volumes que, par souverains
aucteurs ayent esté compillez, soit de la saincte escrip-
ture, de théologie, de philozophie, et de toutes
sciences, moult bien escrips et richement adornez, et
tout temps les meilleurs escripveins que on peust
trouver occuppez pour luy en tel ouvrage; et se son
() Le catalogue des livres de Charles V, fait par Malet, son. valet-
de-chambre et son bibliothécaire , existe en original a la bibliothéque
du Roi. On en trouve des extraite fort curienx dans les dissertations

de I'abbé Lebeuf, et dans un Mémoire de Boivin ]enne (Mdmocm
de Uacademic des Inscriptions, t.2.) - y .

-~

 estude, bel & devis (1), estoit bien ordonné, comme

il voulsist .toutes ses choses bellea, ndttes, polies et

ordonnées , ne convient demander; car mieeix estre

ne peust.

- Mais, nonobstant que bien entendist le latin, et

que j ne fust besoing. que on luy exposast de si grant

Providence, fa pour la grant amour qu'il avait i ses

successeurs , que , ou temps a venir, les volt pourveoir

denseignemens et sciences introduisibles 3 toutes
vertus ; dont, pour cele cause, fist par solemnels
maistres, souflisans entoutes les sciences et ars, trans-
later, de latin en frangoiz, taus les plus motables
livres. Si comme la bible, en trois manieres, c'est
assavoir , le texte; et puis le texte et les gloses*en-
semble ; et puis d'une autre maniere allégorisée.
Item , le grant livre de saint Augustin, de la Cité

de Dieu (2).

- ftem, 1é li%re du Ciel et du Monde (3).

Item , le livre de saint Augustin : De Soliloguio..

Item , des livres de Aristote , Ethiques et Politiques
et metre nouveaulx exemples (4).

Item , Végéce, de chevalerie (5).

* Item, les dix-neuflivres des Propriétez des choses (6).
Item , Valerius Maximus (7). |
Item , Policratique (8).

Item, Titu-Livius (9); et trésgrant foison d autres(")

(*) Devis : plaisir, == (2) ‘Par Raoul de Presle. — (3) Par Nicolas
Oresme. — (4) Par le méme. — (5) Végéce avoit déja été traduit par
Jean de Mown. — (6) Par-Jean Corbichon. — (7) Par Simoa de Hesdin.
—= (8) Par Denis Soulechat. — 9) Pierre de Bressuire avoit déja traduit
Tite-Live , par ordre du roi Jean. — (r¢) Voir, sur les anciens tra-

dueteurs, le Mémoire lu,en 1741 & l'académie des inscriptions, par
Pabbé Lebeuf.




28 LIVRE DES FAIS ET BONNES MEURS .

Comme, sanz cesser, y eust maistres, qux grans
gages en recepvoyent, de ce embesongmez.

. Dela grant amour qu’il avoit en avoirgrant quantité
de livres, et comment il se délictoit en estude, et de

ses translacions, me souvient d'un roy d’Egipte, ap-.

pellé Tholomée (1) Philadelphe, lequel fu homnie de
grant estude , et plus ama livres que autres’ quel-

" conques choses , ne estre n'en povoit rassadié (2) : une.

foiz, demanda & son libraire, quans (3) livres il avoit ;
Celluy respondy : « Que tantost en- aroit accompli

« le numbre de cinquante mille; » et comme- cellui
- Fholomée oyst dire, que les Juifs avoyent la loy-de
Dieu, escripte de son doy (4), ot molt grant desir que
celle loy fust translatée d'ébrien en grec; et il luy
. fu dit qu'il en desplairoit & Dieu que nul la translatast
s'il n'estoit Juif, et se autre s’en vouloit entremectre,
" (ue tantost charroit en forsenerie (5 ; si manda ce
roy a Eléazar; qui estoit souverain prestres des- Juifs,
qu'il luy envoyast des sages hommes du peuple des
Juifz, qui la langue ebrée et grecque sceussent, qui
ladicte loy luy translatasseat; et, pourle desir qu'il
ot que ceste chose fust acomplie, il relacha la che-
tiveté (6) des Juifs’, qui estoyent en Egipte, oix moult
en avoit grant quantité, et , avec ce, leur donna
grans dons : Eléazar, resjoy de ceste chose, rendi
graces a Dien et esleut soixante - douze . preudes-
hommes ydoines A ce faire et au roy Tholomée les

envoya, lequel les receupt 2 moult grant henneur; -
et raconte saint Augustm que le Roy les feist metre

(') Tholome’e Ptolémée. — (3) Rassadid : rassasié. — (3) Ltbnau'c
bibliathécaire. Quans : combien. — (4) Doy : doigt. — (5), Charrois
en forsenerie : tomberoit hors de sens, — (6) Chetiveté : caplivité,

chascun 2 part.en une celle (1) pour estudier; et fu la
‘'translacion faicte en soixante et douze jours; et
comme ilz n'eussent point de colacion (3) ensemble,
tant-comme la translacion mirent i faire, on trouva
que L'nn. avoit fait comme V'autre, sanz difiérence en’
mot, ne en sillabe, laquelle chose ne pot estre sang
miracle de Dieu. Celle translacion moult fu agréable
au Roy. Moult fu sage celluy roy Tholomée , gt moult
sceut de la science d'astronomie, et mesura la ron-
dear de la terre (3).

Caarirre XIII : G djt, comment le roy Charles amoit
. Luniversité des clercs , et comment elle vint &
Paris.

-, A ce propoz, que le roy Charles amast science et
I'estude, hien le meonstroit a sa trés amée fille, 'uni-
versité des clercs de Paris, i laquelle gardoit entiére-
nment les previleges et franchises, et plus encore leur en
donnoit, et ne souffrist que leur fussent enfrains; la
congrégacion des clers et de I'estude avoit en grant re-
vérance; le recteur, les maistres et les clercs solem-
“pelz, dont il y a maint, mandoit squvent pour oyr la
doctrine de leur science, usoit de leur conseilz de ce
qui appertenoit a l'espiritnaulté, moult les honnouroit
et portoit entoutes choses, tenoit benivolens et en
pai,x..,....-.;. | o
- Et. ceste matiere de l'université de Paris, et la grant

(v) Celle : celluley chambre. — (8) Colacion : communication, —
(3) Christine confond ici deux hommes différens : le Roi et I'astronome.

amour que le Roy y awoit,. m'ingére a. dire commenit
elle vint a Paris, ¢t la gmt afleccion qne le roy de
France lors .y avoit. ;

‘Gu -temps Charles le gmnt vint un moul:t grnt
derc de Bretaigne, quiavoit 3 nom Alcun owA ubin (t);
de ce maistre aprist.le Roy tous les sept ars libérauilx;
tellui maistre, pour. la grant amour quil vit gque
Charleggavoit & science, et par la priere qu'il luy en
fist, ¢ant pourchaca par son seas, que il amena ot fist
translater (2) les estudes des scieaces de Hamme. 2
Paris, tout ainssi comme jadis, vindrent de Gréce a
Romme; etles fondeurs de Ia dicte estude furent celluy
Alcun, Rabanes (3) qui fu disciple de Bede (4), et
Clodes, et Jehan I'Escot (5); cellui Jehan. l’Escot fu
monlt grant clerc; il translata, i la requeste de Charles
le Chaulve la Zérarchie saint Denis l'aréopagite ,-de
grec en latin, et fist un command (6) dessus.

- L'en treute en certaines ‘croniques, que, un peu
devant ledit temps, deux moines escotz (7) vindrent
d'Mlande 8); lesquelz ne finoyentde crier parles villes.:
« Comme nous soyons marchans de science, qui voul-
‘« dra acheter sapience viegne & nous, car ¢y sommes
“« venus pour la vendre : » tant crierent, que ces
nouvelles entendy le Roy, qui vers soy lés fist venir,
et combien que Jes communes gens les réputassent
hors du sens, le Roy qui vid lear grant sapience, leutr
demanda, « que ilz vouloyent avoir, et il leur feroit
oo N va e . - . A ow . . . )

() Alcun ou Aubin’: Alcuin. = (2) Translater : tr;nsferet; -
3) Rapanes : Baban-Maur — ) Bede : surnommé le Vénérable. —
(5) Jehan PEscot : Jean, dit le Scot, ou I'Ecossais, du nom de sa pa-

tries = '6) Command : commeéntaire. =~ (7). Escolz : écossau o
®) D'lllunde : d'Irlande. Ly

«livier; ».ilz respondirent, = que ilz ne vonloyent
« fors lieux convenables et hommes de bon enteade.
¢« ment et la chose sanz laquelle ceste pérégrination
« pe peut.estre passée, ce-sont vivres neccessaires et
« vesteure : » le:Ray leur octroya assez de biens a
moult grant joye, et un peu de temps les tint avec luy;
mais, parla neccessité des batailles, convint quil les
latssast ; si fist 'un demourer A Paris et luy fist aveir
~ de toutes manieres d’enfens, nobles et autres, et les
pourvey grandement ; I'autre envoya en Ytalie : et
ddont, comme celluy .Alcan dessusdit oyst dire que
le Roy recapvmt vouleutlers les dercs, vint a duy, 2
Paris, st comme dit est.

Celluy Charlemaine, si que tesmozgne Sigibert, en
ses. cronigues , sceut plusemrs lengages estranges; il
translata le siege de gramaire cn Tyois (1); il mist
 nom aux douze mois de F'an oudit lengage ; il appella
les douze vens par leur noms propres, selon ledit len- -
gage, 'car n'y avoyent nem fors les quatre vens prin-
- cipaulx ; il savoit les gestes et batailles des princes
- et preux passez, et aucunes foiz les chantoit.

- Caarrrre X1V : G cbmmcncent les chapitres d’aucuns
-~ moz substancieux que le rey Charles dist, et
d autres addzczons T

" Par appfbbacion de la sapience du roy Charles,
nous convient recorder aucuns moz et paroles notables

(*) T'yois : Thiois, jargon mélangé de lnd;sque et de romane, usité
alors et pendant la deuxiéme race de nos rois.

que, A certains et divers propoz, comme vray philo-

zophe,, il dist de sa bouche. ,
Comme il avenist, une foiz , qu’il luy fast raporté,

que aucunes gens avoyent mnrmuré de ce qu’il hon--

nouroit tant les clercs, il respondi : « Les dercs, o
« a sapience, I'on ne peut trop honorer; et tant que
« sapience sera honorée en ce royaume, il continuera
« en prospérité; mais quant déboutée y sera, il dé-
« cherra. »

Et a ce propoz, de honorer les sages, est eccnpt‘
que, ou temps des sept sages , un pescheur peschoit
en la' mer, et comme un homme eust acheté la pri-
miere prise, le pescheur prist en sa rez (+) une. table:
d’or ; débat fu entr’eulx, qui I'aroit ; alerent demander
au dieu Apollo qui devoit avoir celle table d’or, et
.1l respondi qu’on’'la donnast au plus sage ; si la don-'
nerent 3 Athalés (), qui estoit I'un des sept sages;
mais il la refosa et dist que Abias @) la debveit

avoir; et ainssi par ordre des sept le dist. Et, au des-
‘rain, fu offerte & Solon ; qui commanda qu’elle fust
dédiée a Dieu, comme au plus sage. -

On raconte de Bias que, comme les ennemis eus-
sent assai]li son pays, et chascun, pour paour d’eulx,
s'en alast et emportast ses plus précieuses choses ,
Bias n'emporta riens qu'il (); ce comme ses amis le
"blasmassent , leur dist : « Jay mes biens avecques
« moy, nul autre n'est mien. » Et leur exposa que
c'estoit son sens et science u'ennemis ne luy puissent

tollir.

(1) Res : rets, filet, == (’) Athak’: Thalés. = (3) Abias: Bias, w=e
&) Quwil: que lui.

Carrmrae XV : Comment le roy Charles respondy
" .- agmoderéement & ceulx qui le hastoyent.

- Commz le roy Charles seist (1), une fois A table, en sa
chambre assez & privé, nouvelles luy vindrent hastives,
comment les Anglois, ol avoit grant .route, avoyent
-assigié une fortrece en Guiene, ol le Roy n’avoit pas
grant garnison de gent, par quoy, se-brief secours n'y
gnvoyoit, ceuls de dedens ne pourroyent avoir durée,
ains convendroit qu'ilz se rendissent : et, comme le
Roy oist ceste chose, n'en fist pas grant semblant, ains
sembloit qu’il n’en feist grant conte, car.en chiere (3)
n'en’ maintien, ne s'en meut, et tout rassisément,
comme se il parlast d’autre chose, se tourne, regarde
et voit un de ses secrétaires; courtoisement le feist
appeller, lui commanda tout bas que hastivement
escripsist-2 Loys de Sencerre, son. mareschal, qui
n'estoit mie moult loings, qu'il venist tost devers luy.
Ce commandement n’oyrent mie ceuls qui estoyent
environ luy, et s'esmerveilloyent de ce que la chose
estoit assez pesant, et sembloit qu'il n'en feist force.
Adont, aucuns jegnes escuyers , gentilzhommes qui &
table le servoyent, se vont enhardir et dire : « Sire,
« donnez nous de I'argent pour nous bien abillier,
« pluseurs que nous sommes , telz et.telz ¢éans de
« vostre hostel , pour aler en ceste besongne, et
« nous serons nouveauls chevaliers et irons lever le
« siege. .» .Adont, le. Roy commenga & sousrire, et
dist : « Il n'i convient mie pouveaulx chevaliers, ll y
« aront besoing tous vieulx. » .
(2) Seist - siégea, fut assis. == (3) Chu;rc. visage, physionomie.

6. 3

Aprés ce, les aucuns de ses gens, qui virent qu'il
n'en disoit autre cliose, vont dire : « Sire, que or-
« donnez vous de ceste chose, laguelle est hastive? »
Le Roy respondi : « En hastiveté ne gist pas la bonne
« ordonnance ; quant nous verrons ceuls & qui parler
« en appartient, nous en ordonnerons. » \

A propoz, que on se doye actendre aux sages con-
seilliers , est escript, que Xercés, roy de Perse, ot
enson ost contre les Grieux deux cens mille armez de
son royaume, et trois cens mille qui lay estoyent
d’autre part venus en ayde, deux cens nefz bataille-
resses , et trois cens qui portoyent vivres; mais
onques n'ot en si grant multitude gens qui loy don-
nast bon conseil, fors Baracus .qui avoit esté pris en
bataille, qui dist, que si grant multitude de gens
estoit comme une chose mal digérée et qug plus avoit
de charge que de force, et ne povoit estre bien gou<
vernde, et chose mal gouvernée ne peut avoir longue
durée : celluy ne fu mie creus ; si fu desconfit I'ost de
Xercés , lequel s'enfoy honteusement, et sa gent
morte et prise.

Cuarrrre XVI : Ci dit comment le roy Charles
approuva diligence. ~

Couue il venist & cogneiscence 2 un clerc, que un
notaire du Roy tiroit & la mort si prés que ne po-
voit vivre une heure, tantost & un chevalier de la
Court, bien amé du Roy, qui estoit son amy, ala
et tant fist qu'il lui empétra ladicte office. Un autre
clerc, qui tousdiz avoit I'ueil que le notaire fust oul-

- tréement trespassé, par un autre moyen fist requérir

au Roy ledit office ; et comme le Roy affermast., que
jA estoit donnée, le deuxieme dist, « que ce ne deb-
« voit valoir, car, i I'eare que le don fu fait, encore
« estoit 'autre en vie; » et briefment, tant fist que
sa lettre fu commandée. Quant vint au scel, le chan-
celier , qui en vid deux d’'une mesme date, les refusa
a seller ; le primier, qui moult estoit malicieus, en
ce tendis oy que le chancelier dist 2 un sien messagé,
qu’il alast savoir en quel point le Roy estoit, car il

. vouloit aler devers luy ; cestui gaitta tant que il vit
le Roy et le chancelier, celluy jour, ensemble & con-

seil, et de tant luy prist bien, qu'il estoit ja nuit;
tant s'aventura til , pour le grant desir qu’il avoit,
qu’il se mist en lieu ou il pot oyr tout quan que le
Roy et le chancelier disoyent, qui parloyent d'assex
secretes-choses, et oy que le chancelier, lequel estoit
le cardinal de Beauvais, luy prioit que il voulsist
escripre au Pape pour une archidiaconé pour un de
ses nepveus ; de laquelle chose le Roy dist, voulen-
tiers. Quant vint I'aprés disner, ce clerc fist bien I'em-
bésongné, au chancelier ala dire, que le Roy lui
avoit enjoint aler en Lenguedoc hastivement porter
lettres de par luy au duc d’Anjou, pour la cause de
ce dequoy il luy avoit parlé; et adont dist le secret
qu'il avoit oy, qui estoit d'envoyer oudit lieu; encore
lay dist , que le Roy luy -avoit enchargié d’aler en
Avignon devers le Pape, pour le bénéfice de quoy il
lay avoit prié; si luy mandoit le Roy, que, & ces
enseignes, il luy saelast sa lettre, et que il fust mis en
saisine dudit office : lechancelier, qui oy les certaines

enseignes , ce luy sembla, et encore que celluy estoit
' 3.

-chargié, comme il cuida, de porter les lettres de son
fait au Pape , encore luy en fust plus favourable;
hastivement furent ses lettres saélées, fist recepvoir
le serement, et luy presta le demy marc d’or qu’il
convenoit payer 4 l'entrée de I'office, et moult luy
recommanda sa besoigne en Avignon, et dist encore
de ses secrez pour dire de bouche au Pape ; et celluy
qui estoit malicieux, encore luy tira de bouche, pour
plus le temir subgiéct tel chose qu’il luy fist jurer,
que il n’en diroit riens 2 personne, n’au Boy, n'a
autre, fors 2 la personne du Pape -
Or fu ce clerc bien armé; si se parti.et absenta ne
scay quans jours, tant tant.que I'esmeute fu passée.
Le deuxieme clerc, qui peursuivoit fort ledit office;,
fist tant, qu'il prouva, que & l'eure que l'autre avoit
«<u le don du Roy, le notaire n’estoit  mie. trespassez,
et tant esploicta, que le Roy escripst au chancelier,
qu’il luy saellast sa lettre ; le chancelier, esmerveillié

de ceste chose, ala devers le Roy, et luy dist les .en-

seignes qu'il avoit envoyées pour I'autre. |
. A brief parler, le primfer fa adjournez, pour ce-quil
ne s'estoit-trouvez, soubz peine de ban, devant le Roy;

‘convint qu'il comparust et deist la vérité de la.chose.

Le chancelier, nonobstant fust bien courreucez,
et que I'en pensoit que luy fust contraire, et que
Yautre fust punis et deust .perdre loffice, esbay et
honteux d’ainmssi avoir esté déceu, regardoit celluy,
et celluy luy, comme s'il voulsist dire : '« Se vous me
« nuisez, je diray. » Le Roy, qui assez savoit, se
commenga trop fort a rire de celle malice ; et 13 odx
chascun couroit sus a l'antre, le Roy considéra la
grant affeccion et desir que celluy avoit d’estre pour-

veu de sa vie, en riant, va dire : « Avant, avant; je
« voy bien que cautelle vaint sens (7). » L'office lui
demoura:: ainssi celluy gaigna sa cause.

fleste .cautelle me ramentoit un autre dont il est
escript, que avint 2 Rome, aprés ce que le roy Tar-
quin 'orguilleux fust chaciez de Romme, pour cause
de Lucrece qui avoit esté efforciée ; les Rommains,
qui plus ne voldrent avoir Roy, envoyerent savoir au
dieu Apollo, lequel des princes aroit le gouverne-
ment de Romme ; I'idole respondi : « Que celluy, qui
« primier baiseroit sa mere; » et comme Brutus,

qui un- des princes. estoit, sceust secrétement ceste

respouse, fist semblant que le pié luy fust glissié, et
se laissa cheoir, et baisa la terre : si fust jugié, qu'il
avoit baisié sa mere; si fu gouverneur des Rommains.
Si n’est mie doubte que, aucune foiz, sage cautele
ayde moult.. - -
. Ainssi: qu’il est escript de ceulx de Perse, qui ne
povoyent accorder d'eslire roy : si s'assemblerent les
princes et dirent qu'z iroyent tous devant le tem-
ple d’Apollo, et le primier cheval qui heniroit d'en-
tr'enlx, celluy qui sus seroit regneroit; adont, I'un
"entr’eulx qui malicieux estoit, la nuit devant fist
mener une jument en ladite place, et le cheval sur
quoy lendemain vouloit chevauchier; et ainssi, quant
il fu , au matin, avec les autres princes, le cheval
sur quoy il estoit commenga si fort 3 hennir, qu’ilz
dirent que vrayment c'estoit miracle du Dieu, qui
vouloit qu’il fust roy : et ainssi, par ceste cautele,
fu Daires (3) couronnez de Perse.

()Cautelle vaint sens : la finesse triomphe du jugemept. — (2) Daires:
na.l'illS. \

/

- Caarrree XVIIL: Ci dzt ce que le roy Charlas dzst an
propoz de ceulx qu’on fatt mourir & tors.
‘ .

Ovu temps que messire Sevestre Bades, qui long-
temps avoit mené les guerres du Pape, ot le chief
trenchié, fu dit devant le Roy, que ses parens et affins
se tenoyent trop mal contens du baillif dé Macon, qui
Favoit fait mourir, et que tous estoyent enragiez et
impaciens, dont, sanz cause, avoit esté décapites,
comme.ilz disoyent ; le Roy va respondre : « Se il
« est mort a tort, moins leur doibt peser, que se a
& droit fust; car clest mieulx pour son ame, et a
« meindre deshonneur poar eulx. »

" Au propoz de ceste parole,.est escript que, quant
on volt par envye faire mourir Socrates par veanim (1),
ainssi comme il vouloit beire, sa femme s'éeria que
A tort mourir on le faisoit ; « Yay, distdl, plus chier
» mMOUrir sanz cause, que ce que je leusse desservy. »

¢

-

Cuarrree XVII : Ci dit ce que le roy Charles res-
pondi & aucuns barons de B retcugne.

Une fois, devant le roy Charles, en la présenee
d'aucuns barons ‘de Bretaigne, escheut a parler,
entre pluseurs choses, de la duchiée de Bretaigne,
tant que aucuns vont dire , « Que n'estoit point de
« ancien droit, que on appellast de la court du Duc
« 2 la court du Roy en parlement. » Le Roy respondi

() enim : venin, poison.

lors : « Lequel vous vault mieulx, ou que vous souf-
« friezle tort de vostre pays ; ou que vous souflriez le
_« secours de droit du nostre? »

. Ceste sage response me ramentoit ce que Julius
(ésar respondy & celluy qultrageux chevalier, qui I'ot
appellé, File de villain : de quoy I'Empereur, sanz
aucun mouvement de courrous, luy respondy : « Or,
« me dy, lequel vault mieulx, ou que gentillece com-
« mence en moy, ou qu'elle faille en toy? »

Caxrirre XIX : Ci dit comment le roy Charles ap-

prouva plus le sage homme povre que le riche
* nice (1), .

- Comnme le trésorier de Nimes fust trespassé, un
preudomme se tira devers un chambellan du Roy,
-sien amy, luy pria de luy empetrer T'office; le Roy,
qui de celluy ot bonne relacion, I'octroya. Tost aprés,
le duc d’Anjou, & la requeste d'un sien trésorier,
nommé Pierre Scatice, demanda, pour un nepveu,
ou parent d'icelluy Pierre, ledit office au Roy, lequel
dist qu’il I'avoit octroyé; et comme le duc d’Anjou
moult en pressast le Roy, & l'instigacion de son tré-
sorier, dist au Roy, que celluy A qui il Yavoit don-
“née n’estoit mie souflisant de tel office exerciter, car,
c'estoit homme de néant et de petite auctorité : le Roy
voult qu'information fust faicte des deux, et dist,
que le plus souffisant l'aroit. L'informacion raporta
que le nepveu Pierre Scatice estoit un jueur de dez,

(1) Xice, du latin nescius, non instruit, mal avisé,

jeunes homs de petit sens ; riche ‘estoit, mais de petit
gouvernement : de Fautre; que sages estoit, prudent:
prendoms, mais non pas riche. Monseignear d'Anjou ;°
qui le Roy solicitoit de ceste chose de rechief, pria
le Roy comme devant. « Vrayement, dist le Roy,
. « bean. frere , nous sommes informez que celluy dont
« vous. parlez -est fol, de maulvaiz gouvernement.
« — Certes, dist le duc d’Anjou, monseigneur; celluy-
«. 2 qui-vous Pavez donnée est de petite value, et n’est
« souffisant d’estre en tel office. — Pourquoy dist le
« Roy? — Pour ce, dist monseigneur ; car cest un
« povres homs, nez de petites gens de labour, qui en~ -
« core, hanent (1) les terres en nostre pays. — Ha,
« dist le Roy, n'i a-il autre chose? Beau frere,
« certes plus fait 2 prisier (2) le povre sage preu-
« domme que le riche fol désordené. » Monseigneur
d’Anjou plus n'en voult le Roy prisier; et ainssi, de-
moura l'office au primier. ‘

A ce propoz est escript du vaillant chevalier Cho-
riscordes dont jay dit cy devant, qui fu le plus
honorez, ce dit Justins, de I'ost Xercés, que, quant:
on luy demanda lequel il aroit plus chier, que sa
fille fust donnée & un ‘povre homme sage, ou 2 un
riche non sage, il respondi : « Jay plus chier un
« homme sage qui ait deffaute de pecune, que pecune
« qui ait deffaulte d'omme sage. »

(*) Hanent : piquent, défrichent. w= (3) Priﬁer : estimer, considéres.

Caarrrre XX : Ci dit ce que le roy CRarles dist de
v celluy qui s “estoit occis , par so_y trop ﬁer en son:
. arte S ) ’ "

~ Un homme estoit & Paris, du temps du sage roy
Charles , .qui aprise avoit une. telle industrie que
merveillensement sailloit,, tumboit et faisoit pluseurs.
appertises sus.cordes tendues hault en lair, qui sem-
bleroit a.dire, qui veu ne l'aroit, chose impossible ;
car, il tendoit cordes bien menues, venans depuis les
tours de Nostre Dame de Paris jusques au Palais et
plus loings, et par dessus ces cordes en Fajr sailloit
et faisoit jeux d'appertise, si qu'il sembloit qu'il volast,
et aussi Je voleur estoit appellez celluy : jeyy sl firent
maint autres; et disoit-on, que, en icellui meitier,
navoit onques esté veu son pareil ; et comme telz
gens ou semblables, se ingerent & diverses choses faire,
sanz aux périlz, qui, d'ame el corps, s'en peuent en-
suivee, viser, celluy, par pluseurs foiz, devant le
Roy, ainssi vola. .
. Et, comme, un temps aprés, le Roy oyst dire,
que c11 en volant avoit failli & prendre la corde qu'il
dévoit au pié happer, et de si hault estoit tumbez, que
tout s'estoit esmormelez (1). LeRoy dist : « Certes; Cest
« comme impossible qu'a homs qui, de son sens,
« force, légiéreté, ou autre chose, de soy trop pré-
« sume, quau derrain ne luy en meschiée : » et
lors, 4 ce propoz, luy-mesmes conta d'un philo-
zophe, qui, tant présumoit savoir, que il dist,
comme il le tenoit impossible « que, quant il seroit

(1) Esmormeles : f;acusé.

« vaincus en disputacion, jamais aprés ne menge-
% roit; » et comme il avenist, que par plus seubtil
de luy le fust , mectant erreur sus erreur, mouru.de
dueil : et ycestes choses font & noter aux présump-
tueux. ' .

Au propoz de la sentence que dist le Roy des trop
présumptueux, raconte Solins, d’'un homme merveil-
leux qui ot nom Milions Crotonise (1), et dist que
au tournoy d’Olimpe (3}, il porta un buef sus ses
espaules par l'espace d’une estade (3), et puis le tua
d’un seul coup de sa main nue, et tout le beuf il
- manga en celluy jour, sanz que de riens fust grévez :
celloy Milions fu vainqueur entous lesdis jeux, et
dit, que communentent portoit une pierre qui a nom
Alectmre “) ‘et naist au petit ventre d'un coch. La
fin de cestui Milions fu que, comme il alast par un
chemin; il trouva un grant chesne, que par my (%) on
avoit voulu fendre, et -encore les coins y estoyent;
adont, Milions volt essayer sa force, et ses deux bras
en la fente estendy, si que les coins cheirent et Marbre
se re]omt et il demoura en la fente et ne se pot ravoir :
et ainssi 14 mouru et des bestes dévourea.

. (1) Mikons erotonise : Milon de Crotone. — (%) Hu towrnoy 4O~
lunpc aux jeux olympiques. — (3) Estade : stade. — (4) Alectoire
du latin alectorius, formé du nom grec du coq alector. On croyon a
cette pierre la propriété de rendre supérieur a ses concutrens celui

qui la portoit. Poy, Pune, Hist. nat. — ) Par my : par le miliea.

-Cnunr;n XXI : Ci dit comment le roy Charles ap-
- prouva la pacience qu’il vid avoir a un de ses gens.

Le roy Charles avoit un sien varlet de chambre,
lequel, pour cause que en lui savoit plusieurs vertus,
moult amoit ; celluy, par espécial, sur tous autres,
souverainement bien lisoit et bien pomctoit (1), et
entendens homs estoit; comme il y pert (3); aar,
encore est vif, chevalier, maistre d'ostel, sage et
honnorez , comme il fust par ledit Roy moult ennclns.

Comme une foiz & celluy, Gile Malet (3) avoit
nom , avenist tel inconvénient que un sien petit filz,
courant & tout un petit coutel pointu cheust dessus
et se tuast; laquelle chose, n’est mie doubte, fu grant
donleur et perplexité aun pere; néantmoins, cellm
propre jour, fu devant le Roy, lisant longue piece (§),
par autel (5) semblant et chiere, ne plus ne moins que
2 coustume avoit ; dont le sage Roy, qui la verta de
toutes choses estoit considérant, comme il sceust Je
cas, moult I'en prisa, et telz paroles dist de loy, en
son ahsence : « Se cest homme n’avoit ferme vertn et
« plus grant que nature ne I'influe communément és
« hommes, la pitié paternelle ne luy souflriroit cou-
« vrir son cas soubz telle constance. »

A ce propoz de constance, raconte Valeres que,
ou temps que furent ces philozopbes, cest assavoir
Deometus(€), qui ce fist crever les yeulx affin queil en

(*) Bien ponctoit : faisoit bien ressortir les points du discours. —
(2} Pert : parolt. — (3- C'est ce méme Malet, qui és0it valet-de-chambre
et bibliothéeaire du Roi. ( #oy. la premiére note du chap. xu1, p. 96.)

— (4) Longue picce < long-temps. — () Autel : tl. = (6, Deometus :
Démocrite.

eust meilleur entendement, Eraclitus, qui est appellé
Ténébreux, Anaxagoras, et Herciles, aucteur de dra-
gedes (1), de Naxagoras (2) est escript que, comme il
disputast és escoles, un messagé lui vint dire que ses
filz estoyent mors ; mais onques ne s'en mua, ne laissa
Ia disputacion; aprés dist au messagé -« Tu ne m'as
« apporté nulle nouvelleté, car je savoye bien qu'ilz
« estoyent mortelz. » Saint Augustin dit que celluy
Naxagoras fu condampnés 2 Athenes, pour ce que il
disoit que le soleil n'estoit autre chose que ainssi
comme une pierre ardent ; et ceulx d’Athenes aou-
royent le souleil comme Dieu.

€asrirre XXII : Ci dit la sage response que le roy

Charles rescripst a un clerc mathématicien..

Lk sage roi Charles, qui se délictoit singuliérement

en tous hommes de science, entendi que, vers Avi~

guon, avoit un speculatif clerc, qui tenoit vie de
philozophe et moult soultilment ouvroit en I'art
d’'Arquemie (3], en laquelle avoit ji, si comme Fen
disoit , actaint de moult beaulx et notables poins ; et
avoit esté ce dit’ clerc disciple de maistre Arnault de
Ville neuve, qui moult fu en science solemnel homme,,
et tenoyent aulcuns qu'il actaigni & la pierre des

philozophes. Le Roy, qui toutes soubtilles choses de- .

(*) Et Herailes, aucteur de dragedes : et Eschyle, auteur de tragé-

dies. — (3) Vaxagoras : Anaxagoras, dont il gient d'étre. parlé.. —.
(3) Arquemie : alchymie. L'abbé Lebeuf a fait des recherches inu-.

tiles pour découvrir quel pouvoit étre le savant dont il est question icii

siroit A weoir, luy escripst qu'il voulsist venir par
deca , et bien et grandement lui seroit sa peine méri-
tée : le clerc, en ses lectres, dictées.en trés beau
latin, mercia le Roy humblement de I'onneur que 2
luy non digne faisoit ; mais, que vrayement, comme
il fust homme solitaire, spéculatif et d’estranges ma-
nieres, n'estoit apte a Court, ne en bouche ne sceust
avoirles blandices flateuses qu'il convenoit  seigneurs;
i estoit trop plus aise a repez, a povre vie mengant
chouls et rabes, en spéculant philozophie; comme il
ne fust convoiteux d’autre richece, qu’il ne seroit de
quelconques délices ou richeces, par si qu'il deust
perdre le repoz et aise de spéculacion (1),

Le Roy lui envoya un message, par lequel luy
manda, « que son repoz ne lui vouloit il mie tollir,
« mais acroistre, §'il povoit, et que pourtant, se Dieu
'« luy avoit donnée la charge de Toffice de temporelle
« seigneurie, son inclinacion et désir n'estoie mie és
« flateries mengongeuses oyr, qui souvent aux princes
‘« sont offertes; mais enserchier les poins de verité et
« de wvertus. » Celluy clerc, véant la bénignité du
'Ro'y, vint & Paris, ot le Roy le receﬁpt a grant hon-
neur, l'oy parler : pou demoura, puis s'en retourna,
2 tout de moult beauls dons.
La responce que fist ce clerc me ramentoit celle
.que fist Dyogenes & Aristipus, et compaignons avoyent

(*) Nous n’avons pas cru devoir appeler I'attention des lecteurs sur
les nombreuses coupures faites par 'abbé Lebeuf, dans U'édition qu'il
@ donnée des Mémoires de Christine. Pour montrer jusqu'a quel point
son édition est tronquée, il suffira de faire remarquer qu'il s'arréte a
la fin de ce paragrgphe, gt supprime les autres détails que Chbristine
ajoute sur le savant que Charles fit venir a sa Cour.

-

~

ensemble esté anx escoles; et comme Aristipus fust
retenus du conseil duroy de Cécile (1), Diogenes n’en
volt estre, combien qu'il en fust requis. Unefoiz avint.
comme Aristipus pdssast de lez (3) un ruissel, vid Dio-
genes qui lavoit les chouls pour son mengier, dist
Aristipus : « Se tu voulsisses un poy flater Denis, le
« roy, tu ne mengasses pas chouls. » Diogenes luy
respondi : « §'il te despleust si pou qua moy mengier
« tel viande, tu ne flatasses mie tant Dems , comme

« tu fais. » “

Cuarirre XX : Ci dit, comment le roy Charles
enyoya querre une bonne dame de trés esleue vie. =

Comue dit est, le sage roy Charles, qui en vertus
se delictoit, toutes gens virtueus de quelque estat
qu'ilz fussent amoit et honnouroit, oy dire que 3 la
Rochelle, avoit une saincte dame de trés esleue vie
et singuliere en dévocion et dnscnphne de vivre; et
mesmement tel dégré avoit ja acquis devers Dieu, que
ce que de grande affeccion requéroit, on s'apperce-
voit que il luy estoit octroyé, et que moult avoit de-
belles révélacions de nostre Seigneur.

Le Roy, par message souffisant, manda, par grant
priere, & ceste bonne dame, laquelle estoit nommée
dame Guillemette de la Rochelle, qu'elle voulsist
venir & Paris, et que moult volentiers la verroit;
celle y vint; le Roy la receupt & grant chiere, a elle

(*) Roy de. Cdcde Denys, tyran de Syracnse ==.(3) De les: & 08té do,
auprés de. .

®

parla longuement, et moult prisa ses dévotes et hum-
bles paroles, son simple maintien en tous ses faix, et
aflectueusement la requist que elle priast Dieu pour
luy; a laquelle chose tout, se deist elle non digne
d'estre exaulcée ; s'offry de borine. voulenté. La garde
et admenistracion de ceste bonne dame fu commise a
cellui Gille Malet, dont devant ay parlé, avec sa
femme, en son hastél. Le Roy luy fist faire de beauls
oratoires de bois, en plusieurs esglises, od d'estre
longuement avoit dévocion, comnie a Saint Marry
sa perroisse, atx Augustins et ailleurs; car moult
estoit femnie solitaire et de grant contemplacion, et
tant, que j'ay certainement oy recorder a gens dignes
de foy, que, en sa contemplacion, on I'a aucunes-
foiz veue soulevée de terre en l'air, plus de deux piez.
Le Roy Yavoit en grant révérance , et foy en ses
prieres, quil tenoit qu'elles luy avoyent vala en cer-
tains cas (%), |

Item , messire Burel de la Riviere ne povoit avoir
nulz enfens de sa femme qui a droit terme venissent ;
de ce, luy et la dame se recommanderent aux prieres
de ceste dame : de laquelle chose, pour leurs enfens ,
qui puis vesquirent, avoyent foy, que c'estoit par
I'impétracion de la bonne femme. \

Au propoz, que telles singulieres femmes. doyent
estre des notables hommes amées et honnorées, est es-
cript que & saincte Pole, une dame de¢ Romme,
moult esleue, escripst saint Jerosme maintes belles
escriptures, et A sa fille nommée Eustache (2).

(x) L’abbé Chastelain qui, dans son Martyrologe universel , a fait
mention de toutes les béates qu’il a pu connolitre, ne parke point de
celle-ci. == \») Eustachs : Eustochium. .

Cuarrrre. XXIV :. Ci dit,. de quoy .vint ce que on
' dit : « Gardez-vous des charretes. »

. .CommEle conte de Tancarville se fust longuement
tenus. de wenir vers le Roy, nonobstant mandé feust
par pluseurs foiz, s'envoya excuser, disant « qie,
« pour.le trop long séjour fait 2 Paris, pour cause‘du
« ‘maulvaiz.air, avoit esté malade, et, pour ce, une
= ‘piece, s'esbatoit & chacier en la forest de Biere (1),
« et se tenoit 3 Meleun; mais bien brief vendroit.»
Le Roy, qui oy T'excusacion du maulvaiz air, bien
luy sembla que , partout o il estoit et demouroit,
que ses subgiez ne debvoyent mie ressongner (2), pour
maulvaiz air, ne autre cause, aler vers luy, respondi
au. messagé « Dya, il.y a meilleur- calse ; il ne voit
« mie bien cler, et il a & Paris trop de charetes; si
« sen fait bon garder. » Celle response bien entendl
le Conte, et tost vint devers le.Roy. |

. .A propoz de quoy vint le commun mot : « Gardez-
«vous des charretes. » Ou temps que Phelippe, leroy:
de Macédoine, et pere du grand -Alexandre, régnoit
en grant prospérité, ot desir de savoir eure: et la
maniere de.sa mort, si fist de ce sa requeste au dieu
Apollo, dont l'idole luy respondi : « Qu'il se gardast
«. des charretes. » Pour laquel response , Phelipe fist
destruire tous les chars et charetes de son royaumes;
mais il fu déceu en son.oppinion, car Pesanias (3), le -
prince qui le tua en la bataille, portoit, en ses de-
vises et banieres, la figure de charrete, et au panoncel

. (%) Christine veut parler ici de la forét de Fontainebleau, = (3) Res=
songner : répugner. = (3) Pesanias : Pausanias,

_du glaive dont il fu occis,  avoit pourtrait deux char-
retes : et ainssi, par fallace () double scet I'ennemy
_decepvoir ceulx qui le eroyent.

Cuirrrae XXV : Ci dit, comment le Roy taussa (2)
son oﬁczer changeur & cing cens frans,

-

Ux chevalier de ce royaume velt aler oultremer,
ouquel pays, ot.entencion de demourer un temps ;
ordonna de ses besongnes (3), fist son testament, et
"4 un sien amy changeur de Paris, nommé Snmon
Daamartin, laissa mille frans en garde, et commande
jusques 4 son retour; et bien gardast, qua autre qu'a
luy ne les rendist ; mais, se il avenoit que oudit voyage"
mourust, et que il eust vraye certification, il luy or-
donpa que il en debvoit faire, C'est assavoir, faire
dire pluseurs anuez (4) et autres aumosnes et dévocipns
pour son ame : et toutes ces condicions furent bel et
bien escnptes en une benne obligacion, en quoy ledit
changeur s'obligia et lya trés fort.

- Quant ledit chevalier fu en Rodes (3, 12 od une
piece se tint, comme il eust mené avec luy un sien
filz, jeune assez, plain de sa voulenté et de maulvaxz

gouvernement ; comme- assez en est; pour ne sg:ay
quel meffait, se courrouga le pere au filz; par quoy
_cellui jeune savisa de grant mauvestié et malice ;

® Fallace : trompene — () Taussa : taxs. — (3) Ordonna de sés
baongne: mit ordre & ses affhires. — (4) Anues : annuels; services
 que Pon fait une fois ['an, pour les merts. — (5) Rodes : I'tle de

Bhodes. ' .

6. 4

celle fu, car, il escripst unes faulses lectres, comme se
son pere l'envoyast audit changeur, ésquelles estoit
contenu, que, comme- fortune luy eust esté contraire
en une bataille, parquoy estoit pris des Sarrazins,
en péril de perdre la vie, se brief il n’avoit secours ;
et que, pour ce, hastivement il envoyoit son filz que-
rir ledit argent qu'il lui avoit laissié en dépost, du-
quel il luy envoyoit bone et seure quictance par ledit
son filz ; si gardast bien, soubz peine que il le répu-
tast son ennemi mortel , que audit argent bailler et
livrer a sondit filz n’eust faulte : bel et bien ordonna
cellui filz ces faulses lectres et aussi la quictance
plaine et bonne dudit argent : tant espia son point
que, une nuit, vid son pere bien endormi; adont ,
prist le sael (1) soubz son chevet, et saela lesdictes
‘lectres et la quictance, que son pere ne s'en apper-
ceust. Tost aprés, fist cellui filz moult fort le malade,
et tant, qu'il dist & son pere qu'il ne pourroit passer
oultre, et qu'il mourroit ¢'il ne retournoit-en France;
le pere fu d'accort de son retour. Quant vint au par--
tir, le filz demanda au pere se il luy vouloit aucune
chose chargier en France, dont, entre les autres
choses, luy chargia que, au changeur dessusdit, le-
quel, comme a son amy, avoit chargié diverses choses
de ses besongnes, deist certaines choses qu’il lui man-
doit. Le filz, qui fu malicieux, dist: « Il ne me croira
« mie; faictes devostre main unes lectre de créance de
« ce que je lui diray. » Et ainssi le pere qui n’i pensa a
nulle décepvance, le fist. Le filz & Paris vint, et par ces
lettres, certificacions et enseignes, qui moult se mons-
troit dolorenx, que son pere fust pris des Sarrazins,

(2) Sael : scel, scean.



DU SAGE ROY CHARLES V. Bt

fist tant, quoyque le changeur y meyst difficulté,
que, au derram, ot tout ledit argent, c'est assavoir
mille frans, lesquelz il gasta () et en feist ce que il
volt.

‘Le pere, au chief (3) de deux ans, reyint A Paris,
demanda son argent audit changeur, lequel monstra
ces lectres et quictance ; et comme plait (3) deust mou-
voir de ceste chose, au derrain, s’en mirent a ce quele
roy Charles en diroit; car le chevalier qui estoit son
chambellan gen estoit  lui plaint. Le roy oy le cas et
considéra la simplece de toutes les deux pars, dist que
voirement payeroit Simon Danmartin les mille frans
au chevalier , comme fort estoit obligiez de non les
rendre fors A luy ; mais il suivroit son garant, clest
assavoir le filz; si, faloit qu'il fust regardé, quel part
et porcion des biens du pere povoit appartenir au
filz, qui encore riens n'avoit, et sur celle porcion le
changeur fust restituez ; le chevalier dist, que la terre
qu’il tenoit estdit ‘de son conquest, si n'estoit tenus,
oultre son gré, d'en faire aucune part a son filz, qui

‘contre lai avoit forfait, §'il ne lui plaisoit, et mesmes

aprés sa mort, pour ses desmerites, le deshéritoit. A la
parfin, fu conclus par le Roy et dit aux deux parties :
dist au chevalier, « vous qui si mal avez chastié vostre
« filz en juenece, que 2 présent tel offense vous ose
¢ faire, vostre ignorance vous condampnera, qui
« mieulx ne vous gaitastes (4) de vostre filz mal mori-
« giné; si ne vous eh sera riens restitué. » « Et toy,
« dist-il, pour ta folye, Simon Danmartin, qui alas en<
« contre l’obhgacwn que tu avoyes faxcte et creus sim-

(*) Gasta : dissipa. = (3) Au chief : au  bout. —'(3) Plait: plaul,
procés. — (§) Gaitastes : tintes en garde.
4.

« plemient les faulses. lectrés, tu payeras cing - cens
« frans, lesquelz seront convertis és la#z, » c'est assa~

.voir , donner-aux povres, comme ce chevalier I'avoit.

ordonné pour son ame. Ainssi les condampna le Roy, .
et ainssi fu’ tenus. Et le filz, qui.avoit fait }a décep-

vance, fu privé de tout office de Roy ; bani de la Court.
et longuement tint prison; et le pere, indignez contre:

.lui,- e priva de son héritage.

, Cestjugement me ramentoit ce que je treuve de deux:

-hommes qui baillerent . & une. femme un dépost x

garder, par telle condicion que. elle ne le bailleroit &

.Jun sanz I'autre; mais & tous deux ensemble. Dedens
- brief temps, I'un vint vers la femme, & tout piteus vi--

sage, faignant que Iautre estoit mort, et tant déceupt
la femme que elle luy- bailla le dépost. Aprés, vint B

.Yautre, que la femme cuidoit mort : adont, la femme
- moult esperdue, s'en ala au philozophe Demostennes,

dit dessus, lui pria qu'il la voulsist conseillier ;. si
respondi, en ceste maniere, pour la bonne dame,

‘Demostennes & cellui qui demandoit : « Ceste.bonne

« dame est preste de rendre ce que tu ly demandes,
« mais que tu li ameines ton compaignon ; car telle
« est la convenance du dépost que i I'un.sanz 'autre
« ne le doit rendre. » Et ainssi-fu la bonne dame déli-
vrée. |

- Du sens.de cestuy Demotenes, .dit encore que ow
temps que Phelipe, nommé dessus, pere.d’Alixandre,
avoit guerre aux Athéniens ; et, comme il sceust bien

. que, par le conseil des sages, qui estoyent en la cité,

elle fust maintenue en prospérité, luy estant au siege
de celle cité, manda aux Athéniens que se ilz vou-
loyent luy ballher dix orateurs, que il leur requerroit

dont Demotenes: estoit I'un ,. que il. se partirait du
siege, et plus me leur fereit ennuy; et, comme oun
sénat, pour.paix avoir, pluseurs Yaccordassent; De<
motenes, qui I'un d’eux estoit, usa de celle parabole =
« Les loups, dist-il, voldrent une foiz faire telle ac-
« cordance et aliance avec les. pastours, que tous les
« chiens qui. estoyent contraires.au loups, ilz leur
« bailleroyent , et aimssi.seroit paix entr'eulx.: les
« pastours ainssi Je firent, et puis les loups vindrent
« seurement et sanz paour, quant li. pastours dor-
« moyent-et dévourerent les brebis.. Ainssi, dist-il,
s voult faire Phelipe an peuple d’'Athenes.. ».

p— ) ¥

Casrrrae XXVI : Ci dit ce que le Roy dist de dissi~
mulacian.

Comux souventefoiz avenist que le roy. Charles.s'es-
batoit et desrevoit (1) avecques ses familiers, entre les
autres propoz,, chut i parler de dissimulacion, et di-.
soyent aucuus, que dissimuler estoit un rain (2) de
trahison. « Certes,.ce dist le Roy adont, les.circons-
« tances font les choses bonnes ou maulvaises ; car
« en tel maniere peut estre dissimulé, que c'est vertu ;
« et en tel maniere, vice ; sgavoir : dissimuler contre
« la fureur des gens pervers, quant il est besoing, est
¢ grant sens; mais dissimuler et faindre son courage,,
« en attendant oportunité, de. gréver ancun, se peut
« appeller vice.. ». .

Ce propoe me ramentoit cé quil avint, une foiz ,

(') Desrepnit - 8égayois.. == (3) Bam..-. rameau.,

a un sage Lombart: comme il alast par un chemin,
il encontra un de ces ribaulz, vestus d'une roiz (1),
qui par chemin souloyent aler, qui lui demanda un
denier; et, comme le Lombart Fescondisist (3), le
ribault baulse la paume et luy donne une grant buffe ;
lors, le vallet de celluy Lombart lui volt courir sus;
mais le maistre le retint et lui dist : « Atten, sueffie
« toy, et attens, » Adont, va i sa bo’ni'se; et au ribault
donne un fleurin ; puis dist 3 son varlet qu’il suivist
le ribault et qu'il se prenist garde, qu'il I'y avendroit :
le fol cuida par ainssi faire 3 wn autre et ‘avoir pa;rexl
loyer; si féri semblablement un autre, lequel d'un
coutel occist. « Or regarde,- dist le- maistre au var-
« let, se, en souffrant 4-bien me suis vengiez. »

.Cm,prru XXVIX ; € dit comment le Ray approuva
Ia verty de peu de lengage,

Une foiz, parlant de plusieurs choses. devant le
Roy, ot un’qui dist que cestoit mault belle vertu
de savoir ‘bien parler: « Certes, ce dist le Roy, elle |
« n'est pas moindre de savoir bien taire, »

~ De bien ‘savoir taire peut cheoir & ce propoz ce
que récite Boéce, en san livre, de oonsalaczon, d un
homme qui pour philozophe voulait estre tenus, et
si n'en avoit mie les vertus ; un autrg'homxpe, volt
essayer par redarguer et ledengier (3) asprement
ycellu, se il auroit pacience de philozophe; et,

() Roiz : sorte de blouse. ~r (2) E'escondisist : I'éconduisit, le ree
fusa, — ) Redarguer ot ledengier : critiquer et contredire,

comme celluy, une piece, eust faint avoir pacience
contre les injurieuses parolles de l'autre, lui dist au
desrenier : « N'as-tu pas cogneu que jesui philogophe? »
Adont, 'autre respondi : « Je I'eusse cuidié, se tu te
« fusses teu. »

Caarrrre XX VI : Le sage avis que le Roy ot contre
la cautele (') d’un de ses officiers.

Un’ clerc estoit, lequel savoit moult beauls expé-
-rimens et de tout plaindes secrezd’Arquemie (2); entre
les aultres choses, faisoit artificielment moult bel
azur. Un autre clerc, riches homs, et de la court du
roy Charles, qui assez estoit investigueur des secretes
sciences , pria moult 2 Fautre qu'il lui voulsist ensei-
gner 2 faire ledit azur, et, comme il en feist grant
“difficulté, & la parfin s'obligia qu’il lui payeroit cent
- frans ; et l'autre lui promist & apremndre, par si (3)
que il jura grant serement que, jour de sa vie, ne
I'apprendroit A autre : par ainssi devisa (4) la maniere
comment on faisoit ledit azur, et, par expérience de
fait, lui monstra et fist 'devant luy; et, aprés lui de-
manda son salaire ; et, comme cellui le menast (5) par
~ parolles; enfin lui dist, que riens ne lui en payeroit,
car il lui devoit aprendre 2 faire Fazur, et ne lai avoit
mie apris, car, il ne le savoit faire. L'argu (6) de ceste
demande ala tant avant, que aux oreilles du roy

(*) Cautele - tromperie, mauvaise foi. — (2) D’ Afrguemie : d'alchy=
rie, ou de chymié; on employoit ces deux mots indifféremment. ~—
(3; Par si : moyeguant. ~ (4 Devisa : remdit compte, exposa. ==
(5) Menast : menaga. = 'S, L’asgu : In discussion, la difficullé.

Charles vint, et, comme il voulsist les-parties oyr, le-
primier clerc dist que; comme bien et bel eust mons-
tré a I'autre A faire Pazur, ‘selon 14 convenance (1); la~"
quelle estoit qu'il en aroit cent francs, demandoit son’
salaire, et requéroit au Roy qu'il lui en feist droit :
Fautre dist que, voirement, lui avoit promis cent
frans, ou cas que il lui aprendroit ; mais vrayement,
disoit-il; il ne lui avoit pas apris, car il ne le savoit
faire, nonaobstant par pluseurs fois y eust essayé et
assez eust despendu és matieres et fagcons, comme il
fust de plus grant coust que valoir ne pourroit; si
disoit ‘que puisque faire ne le savoit, donc ne lm
avoit-il pas appris, et, pour ce ne debvoit mie les cent:
frans. Le Roy, en qui n'ot nulle ignorence, at bien
noté ce que cellui ot dit, « qu’il avait plus coust que
prouflit, fist semblant que le droit fust pour celluy qui
debvoit les cent frans, et dist & I'autre : « Mon amy,
« se vous n’avez apris & cestui i faire ce que vous lui
« aviez promis, raisan n'est mie qu'il vous paye. »
Ainssi, ilz se départirent, Le Roy, qui désira actaindre
le voir (?) de la chose, ne l'oublia mie; ains tost
aprés charga a un des ses clercs, soubtil homme , que
il,” par bonne maniere; se tirast devers cellui qui
devoit lesdits cent frans, et de. loings fist semblant
que moult desirast & savoir faire ledit azur, et pro~
meist deux oens frans 2 celluy ; et hardiement, pour
plus grant decepvance, lui en haillast gage, mais
que ladite science lui voulsist aprendre ; et ainssi fu
fait. Pour laquel promesse, pour cause du gage quil
vid bel et bon, s'i fya , et, par tel convent (3), lui pro—

(1). Corwenancc conventwn - (z) Le voir :1e vrai, == (3) Convent :
QQUVEHWL

mist enseignier & faire ledit azur, que il ne le diroit
au Roy, ne‘a autre, et la chose tendroit secréte; et
encore luy dist que c'estoit moult belle science et bel
secret ; encore lui confessa que pour riens ne voul~
droit qu’il ne le sceust faire, Celluy qui plus ne vou-
loit savoir, raporta au Roy ce que trouvé avoit ; par
quoy le Roy manda celluy,et moult le reprist, blasma,
et commanda tantost payer I'autre de ses cent frans ,
ou qu'il le puniroit, et pour ceste maulvaistié perdi
la grace du Roy. |

Ce cas me ramentoit ece que Agellius (*) raconfe
que, ou temps de Pitagoras le sophiste, un disciple,
jeune homme, qui nommez estoit Athales s'en ala
audit Pitagoras et luy pria que il luy aprensist &
plaidoyer ; et il lui promist que, A la primiere cause
que gaigneroit devant le juge, il luy donroit gramt
pécune; et lautre s'i accorda : et, comme Athales
fust souvrainement apris, il ne voult recepvoir nulles
causes. Adont, Pitagoras luy demanda son loyer et o
fist convenir devant les juges, et dist en ceste maniere:
« Athales, il convient que tu me payes, quelque soit
« la sentence, ou pour moy, ou contre moy ; car, se
« elle est pour moy, cen’est pas doubte que tu payeras
« par lavertudelasentence; et se jay contre moyj, et tu
« pour toy, si me payeras-tu, par la convenance
« d’entre nous. » Thalas respondy : « Maistre, apren
« que, quelque sentence soit donnée, je ne te payerai
« chose que tu demandes; car, selon la distinccion,
« Ou jaray sentence pour moy, ou eontre moy :
« se jay sentence pour moy, c'est certain que jaray
« gaagné, si ne te devray ricns payer ; se la sentence

(v) dgc;lli us : Aulns Geltius,



58 LIVRE DES FAIS ET BONNES MEURS
« est contre moy, il n'est mie doubte, que je ne de-
« vray riens, car je n‘auray pas gagné.»

Cuirrree XXIX : Ci dit la response que‘ le Roy
Charles feist & la parolle qu apporterent les
' héraulxr venans d’Angleterre.

Ex celluy temps, comme deux hairaulx de France
eussent esté envoyez en Angleterre pour certains mes-
sages, et fussent retournez par deca, et comme ilz
raportassent tout plain de responses et parolles que,
oudit pays avoyent oyes, entre les autres choses
distrent devant le Roy et son conseil, que, une foiz,
eps estans en la présence dudit roy d'Angleterre,
eschut 3 parler du 'roy de France; si y ot aucuns
barons qui distrent que c'estoit un moult sage prmce ;
dont alors le duc de Lancastre va dire « que ce n'es-
« toit que un advocat. » Quant le roy Charles ot oy
ce conte dire aux héraulx, il respondy en sousriant :
« Et, se nous sommes advocat, nous leur bastirons
« tel plait » dont la sentence leur ennuyera. » Et ce
ne failly mie le roy Charles; car, par force d’armes,
leur basti tel plait, dont ilz perdirent plus que ne
gaignerent ou royaume de France.

Ceste sage response me ramentont celle que fist
Narcés , le vaillant duc et chevetaine envoyé en
Ytalie par 'Empereur de Constantinople contre les
Gociens (1), que il desconfit ; et ot de moult belles
victoires; et comme lEmperems (3) n'eust mie’ cellm

() Gocienrs: Goths. = (3} L' Empereris : 'Impératrice.

Narcés bien- agréable, ains le héoit (3), et, pour ce qu’il

avoit pou de barbe, le ramposna (3) 'Empereris en tel

maniere ; elle lui manda, « que elle le feroit filer

« avecques les femmes , et que mieulx lui aduisoit (3)

« que porter armes; » et cellui respondy : « Etje Juy

-« ourdiray tel toile que, jour de sa vie,.elle ne

« saura mectre jus (4), » Si n'y failli mie, car, par

son enortement, vindrent les Lombars de Paonnie (5),
qui moult d’ennuy firent 3 I'Empire.

Caarrrre XXX : Ci dit ce que le roy Charles dist
de la félicité de seigneurie,

Uxne fois, devant le roy Charles, cheut & parler de
seigneuries ; si ot la un chevalier qui dist, « que
« Cestoit eureuse chose estre prince : » respondi le
Roy : « Certes, c'est plus charge que gloire; » et,
comme lautre en répliquant deyst : « Et, Sire, les
« princes sont si aises, — Je ne sgay, ce dit le Roy,
« en signorie félicité, exepté en une seule chose, —
« Plaise vous nous dire en quoy ? ce dirent les autres. —
« Certes, dist-il, en poissance de faire bien & autruy. »
Et vrayement de luy pourroit estre dit ce qui est es-
cript du bon Empereur ; que nul ne se partoit de sa
présence qun ne fust joyeux : et au propoz qu'il dist,
que seigneurie temporelle plus est charge que glou'e,
respondi un vaillant Empereur aux sénateurs, qui,

(*) Le heoit : 1 haissoit. — (3) Le ramposna : I'insulta avec moquerie.
— (3) Aduisoit : convenoit. = (§) Mectre jus : la quitter, s'en débar-
rasser. — (5; Paonnie : Pannonie.





































































































































































































































































































































































































































































































































































































































































































































































































































































































































































































































































































































































































































































































































































































































































